
Bermeoko Udala

BAO 10 2006.URTARRILAK 16 ALDAKETAK ARGITARATUTA

EUSKERAZ EGOAN AKATZA 2008-03-07 BAO 48 ZUZENDU DA

IRAGARKIA

Bermeoko Udalbatzak, 2003ko urtarrilaren 31n egindako bilkuran,

Zarata eta Dardarei buruzko Ordenantza onesteko eta jende

aurrean agertzeko erabakia hartu zuen.

Izapide hori egiteko, 2003ko martxoaren 7ko Bizkaiko Aldizkari

Ofizialeko 46. alean dagokion iragarkia argitaratu zuten.

Jende aurrean 30 egun egon ostean, ez dute inolako alegaziorik

aurkeztu.

Hori ikusita, eta Toki Araubideari buruzko Oinarriak araupetzen

dituen apirilaren 2ko 7/1985 Legearen 49. artikuluan xedatutakoarekin

bat etorriz, Ordenantza hori behi betiko onetsita geldituko

dela ulertuko dugu, ondorioz, berau argitaratu egingo dugu.

Bermeon, 2003ko apirilaren 30ean.—Idazkaria

ZARATEN ETA DARDAREN AURKAKO BABESERAKO

ORDENANTZA

ZIOEN AZALPENA

«Zarata eta Dardaren aurka babesteko Ordenantza» bat

onestea Bermeoko Udaleko Ingurumena Babesteko geroko Ordenantzaren

kapitulu bat dela hartu behar dugu, horrela, Zarata eta

Dardarak atmosfera kutsatzen duten elementutzat ditugu.

Hori dela-eta, zarata eta dardarek sortzen duten kutsadura akustikoa

kutsadura atmosferikotzat hartu beharko dugu Atmosferako

Ingurumena Babesteari buruzko abenduaren 22ko 38/1972 Legean

(309.EAO) eta EAEko Ingurumena Babesteko otsailaren 27ko 3/1998

Lege Orokorrean agertutako baldintzetan.

Hiritarrek Administrazioei eskatu diete lasaitasuna, atsedena

eta ongizatea, hiriko ingurunean bereziki, ahalbidetzen dituen ingurumenaz

gozatzeko eskubidea berma dezaten.

Xede hori lortzeko asmoz, Zarata eta Dardaren aurka Babesteko

Udal Ordenantza, zentzu horretan, inguruneko kalitatea bermatzen

duen eta ingurumenean eragin dezaketen jarduera guztietan

udal kontu hartzailetza araupetzen duen arau-esparrua izan dadila

nahi dugu.

Ordenantza honen baitan dagoen araudiak eskumen aldetik

zilegitasuna aurkitzen du Erkidego eta Estatuko legerian eta, bereziki,

EAEko Ingurumena Babesteko otsailaren 27ko 3/1998 Lege

Orokorraren 34, 37.3 eta 84 artikuluetan.

I. kapitulua

1. atala

1. artikulua.—Ordenantzaren xede eta helburuak

Kutsadura akustikoak eta dardarek, atmosferako ingurunea

kutsatzen duen eta askotan jasaten dituzten pertsonengan arazo

psikologikoak, familiarrak eta laboralak eragiten dituzten neurrian,

sortutako arazoak araupetzeko beharra ikusita, beharrezko ikusi dugu

aipatutako arazo horiek araupetzea, horrela, soinu-giroa asalda dezaketen

jarduera eta instalazioek bete beharreko baldintzak zehaztuko

ditugu.

Hori dela-eta, Ordenantzak zarata eta dardaren aurka babesteko

arau-esparrua finkatzeko helburua du, horrela, udalaren

eskumenen eremuan, esparru honen barruan Bermeoko udalerrian

garatzen diren izaera publiko eta pribatutako jardueretan kontu hartzailetza

araupetuko da.

2. atala

OINARRI NAGUSIAK

2.artikulua.—Udal jarduera zuzentzen duten oinarriak

Udal jarduerak ingurumenaren babesa bermatuko du, horrek

giza ongizatea eta bizi-kalitatea zaintzea dakarrela. Babes hau Udalaren

kudeaketa.—eta erabaki-esparru guztietan ezarriko da udaleko

sailen partaidetzaren bitartez.

2. artikulua.—Hiritarren parte hartzea.

Udalak arlo sindikal, politiko, sozial eta ekonomikoen ordezkatzaile

diren elkarteek, organismoek, erakundeek eta herritarrek

udalerriko ingurumen-kalitatearen esparruaren barruan zarata eta

dardaren aurka babesteko bitartekoak garatzen aktiboki parte har

dezaten sustatuko du.

Udala, Ingurumeneko Arloaren bitartez, zarata eta dardaren

aurka babesteari dagozkion udal eskuduntzak hobetu, bete eta gauzatzerakoan

herritarren proposamen, aholkularitza, informazio

eta partaidetzarako organoa izango da.

Bestelako tresna batzuk ere bultzatu ahal izango dira herritarren

parte hartzea bultzatzeko.

3. artikulua.—Ingurumen hezkuntza eta sentsibilitatea

Udalak hiritarren, elkarte ekologisten eta esparru ekonomiko,

sozial, politiko eta sindikalen ordezkari diren erakunde eta entitateen

parte hartze aktiboa bultzatuko du Udalaren Ingurugiroaren

Kalitate Eredua garatzeko ahaleginean, eta, kasu guztietan ere, ingurumen

hezkuntza eta informazioa harentzako beharrezkotzat hartuko

dira, eta haien hedapena eta ezagutza sustatuko da.

4. artikulua.—Informazio eskubidea

1.—Edozein pertsona fisiko edo juridikok bere esku izango du,

aldez aurretik eskatuta eta aparteko interesik duela probatu

gabe, udal departamentuetan ingurugiroari buruz dagoen informazio

guztia, eta, beti ere, eskatzailearen nortasuna isilpean gordeko

da.

2.—Informazioak ondoko gai hauek bilduko ditu, beti ere udaleremuari

dagozkion gaien barruan: Ur, aire, zoru eta lur, fauna, flora

eta espezie naturalen egungo egoera, horien elkarrekiko interakzioak

eta aipatu elementuon egoeran eragina izan duten edo

izan dezaketen jarduera eta neurriak.

3.—Informazioa soil-soilik indarrean den legeriak aipatzen dituen

kasuetan ukatu ahal izango da.

3. atala

INGURUGIROAN ERAGINA DUTEN JARDUEREN ESKUMENAK

ETA ANTOLAKUNTZA

5. artikulua.—Udal eskumenak

1.—Ingurugiroaren arloko udal jarduerak ezar daitekeen legerian

eta administrazio publikoei eta udal arlo eta zerbitzuei esleitutako

eskumenen arabera garatuko dira, beti ere, eraginkortasun,

lankidetza, elkarlan eta koordinazio irizpide orokorrekiko begirunez

jokatuz.

2.—Alkatetza-Udalburutzak edota, hala balegokio, zinegotzi/

ordezkariak euren esku izango dute, ofizioz edo alderdi baten

eskariz, zuzenketak egiteko neurri egokiak har daitezen eskatzea,

beharrezkoak derizkioten ikuskapenak egiteko agintzea, eta zigorrak

ezartzea, beren aginpekoak diren gai guztietan.

6. artikulua.—Jarduerak

7.1.—Jarduera sailkatuak

7.1.1.—Euskal Herriko Ingurugiroa Babesteko otsailaren 27ko

3/1998 Lege Orokorraren II. eranskinean aipatzen diren jarduera

eta instalazio publiko edota pribatuek, jarduerari dagokion

administrazio-lizentziari buruzko araudiak dioena betez jardun

beharko dute. eurok funtzionamenduan jarri baino lehen eta

berehalakotasunez.

7.1.2.—Udalak ez du aurreko idazatian aipatzen diren jarduera

sailkatuentzat obra lizentziarik emango, jarduera lizentziarik eman

ez den bitartean. Jarduera lizentzia eman aurretik, jendaurreko erakusketarako

epea bukatu ondoren eta dagozkion txosten sanitario

eta teknikoak eman ostean, eskudun organoak txosten bat

emango du, hala behar denean, eskatutako jarduera instalatu edota

handitzeko proiektuari neurri zuzentzaileak ezarriz.

Jarduera lizentzia eman eta obrak amaitu ondoren, udaleko

teknikariek bisita bat egingo dute egindakoa ikuskatzeko, eta lanen

aldeko egiaztapen akta luzatuko dute, instalazioa onartutako

proiektuarekin eta ezarritako neurri zuzentzaileekin bat datorren ikusi

eta gero.

Aipatu akta egindakoan eta jarduera sailkatu bati hasiera eman

aurretik, Udalak irekiera lizentzia emango du, beti ere elektrizitate

energia izateko, erregaiak erabili ahal izateko eta ur edangarriaren

horniketa izateko baimena eman baino lehen.

7.1.3.—Eskabidea egin duten pertsona fisiko edota juridikoek,

hala behar denean, egiaztatu egin beharko dute gai honetan eskumenak

dituzten beste administrazio batzuen baimenak dituztela.

7.1.4.—Udalak jarduera sailkatuen erregistro bat izango du eta

bertan gai honi buruzko jarduera publiko guztiak jasoko dira.

7.2.—Jarduera salbuetsiak.

7.2.1.—3/1998 Legean ezarritakoaren arabera, jarduera lizentzia

eskatzeko salbuetsita dauden eta martxoaren 9ko 165/1999

Dekretuan aipatzen diren jarduera eta instalazio publiko edota pribatuek

dekretuko araudiak administrazio prozedurari buruz dioena

betez jardun beharko dute.

7.2.2.—Jardunaren irekiera edo baimena eman aurretik, ezarri

ahal zaizkion ingurugiro baldintzak betetzen dituen ziurtatzeko

ikuskapena egingo da.

7. artikulua.—Jarduerak prebentzioz etetea

1.—Baimena ematea, txostena egitea edota zigortzeko eskumena

Udalari dagokionean, alkatetza-udalburutzak, edo hala egokituz

gero, zinegotzi ordezkariak geldiarazi ahal izango du, prebentzioizaeraz,

eginbidean edota ustiatzebidean den edozein jarduera,

osotasunean edo zati batean, ondorengo edozein ziorengatik:

a) Eskatutako lizentziari dagozkion proiektuko datuak maltzurkeriaz

ezkutatzeagatik edo faltsutu edo manipulatzeagatik.

b) Proiektua burutzeko ezarritako ingurugiro baldintzak ez-betetzea

edo hausteagatik.

c) Ingurugiroari kalte larri eta konponezinak eragiteko

moduko beldur argiak direnean edota pertsona edota ondasunentzako

arrisku nabarmena dagoelako beldur arrazoituak direnean,

harik eta egoera horren eragileak aldendu bitartean, arriskuak baloratu

edo murrizteko beharrezko neurriak har daitezkeenean.

d) Euskal Herriko Ingurugiroa Babesteko otsaileko 27ko 3/1998

Legeak edota berau osatu edo ordezkatzen duen beste arau batek,

arau-hauste lez tipifikatzen duen edozein ekintza ustez egin gabe

uzteagatik.

2.—Baimena ematea, txostena egitea edota zigortzeko eskumena

beste administrazio batzuen esku denean, alkatetza-udalburutzak,

edo hala egokituz gero, zinegotzi ordezkariak, premiazko

arrazoiak direla medio, jardueren prebentziozko etetea erabaki

ahal izango du, aurreko paragrafoan azaldutako edozein ziotan oinarrituta.
Aipatu erabakia hartutakoan, berehala jakinaraziko zaio eskudun

organoari, honek etetearekin jarraitzea edo bertan behera uztea

erabaki dezan.

3.—Jarduera baten titularrak –berdin dio jarduera aldi baterako

etetea izateak, behin betiko itxita egoteak edo aldi baterako itxita

egoteak.—ezarri zaion neurri zuzentzaileren bati muzin egingo balio,

egiteko hori agindu dion agintariak, aurretiaz jakinarazita, betearazi

egin ahal izango dio aipatu egitekoa, ordezkotza bidez, eta titularrak

ordaindu egin beharko ditu hori dela-eta eragindako kostu

guztiak; hori premia bidez eskatu ahal izango zaio.

8. artikulua.—Salbuespenak kautelazko neurriak hartzean

Salbuespen gisa eta zigor espedientea ireki baino lehen, herri

administrazioek lege honetan arau hauste lez tipifikatuta dagoen

edozein ekintzaren ustezko erantzuleari ondoko kautelazko neurriak

ezartzea erabaki edo ebatzi ahal izango dute, baina horiek ez

dute zigor izaerarik izango:

a) Lan eta jarduerak etetea.

b) Aparailu, ekipo eta ibilgailuak prezintatzea.

c) Beste edozein neurri zuzentzaile, segurtasunezko edo kontrolezko

hartzea, ingurugiroan kalteak zabaltzea eragozteko.

9. artikulua.—Lokaletara eta jardueretara sartzea eta horiek ikuskatzea

1.—Udalerriko ingurugiroan kalteak sor ditzakeen edozein jarduera

edo instalazioren kontrol eta ikuskapena egiteko ahaleginean,

udal agintariak edota teknikari baimenduak nahi beste aldiz sartu

ahal izango dira lokal eta lekuetara, eta ugazabak, titular edo erabiltzaileak,

sartzeko baimena ematera behartuta daude.

2.—Sartzen edo beharrezko egiaztapenak egiten utziko ez

balute, lokalon erabilera bertan behera uztea eta Ordenantza honetan

arauturik dagoen kutsadura sortzen duen lokal eta instalazioa

zigiluz ixtea ere agindu ahal izango dute, hala balegokio, epailearen

baimena eskatzea dagoelarik. Dena dela, hori guztiori ez da

ezar daitezkeen beste administrazio-zigorren kalterako izango.

10. artikulua.—Ikuskatzaileak

1.—Instalazioen ikuskatzea eta egiaztatzea egingo duten

udal teknikariak «Agintaritzaren Agenteak» izango dira, eta aldez

aurretik jakinarazi gabe euren burua identifikatu ondoren eta baimenik

behar gabe, Ordenantza honetan biltzen diren instalazio eta

jardueretara sartu ahal izango dira.

2.—Euren lana egiteko, aurreko idazatian aipatzen diren langileek

adituen laguntza eskatu ahal izango dute, eta hauek ere administrazio-

isilpeari buruzko arauen menpe izango dira.

3.—Ingurugiroaren aurkako kalteak mantendu edo errepikatu

ez daitezen edo murriztu daitezen, ikuskatzaileek 9. artikuluan aipatutako

kautelazko neurriak ezar ditzakete, interesatuak aurrean ez

badaude ere.

4. atala

INGURUGIRO POLITIKARAKO BALIABIDEAK

11. artikulua.—Sorozpidezko burutzapenengatiko tasak eta ordainarazpenak

1.—Udalak ingurugiro zerbitzuen kostuak eurotaz baliatu eta

eurok erabiltzen dituzten pertsonei ordainaraziko dizkie.

2.—Udalak onartutako tasa eta prezio publikoen bidez gauzatuko

da ordainarazpena, era horretara egiteko ezarrita dagoenean.

3.—Udalak neurri zuzentzaileak betearazi edo ordezko neurketa

burutu behar duenean, arduradunak ordaindu beharko ditu

neurketok, gerta litezkeen zigorrak eta kalte-ordainen kaltetan

gabe.

5. atala
INGURUGIRO DISZIPLINA

12. artikulua.—udal lizentzia eta baimenak

Euskal Herriko Ingurugiroa Babesteko otsaileko 27ko 3/1998

Legearen 109.a. artikuluaren arabera, ingurugiroaren arloko udal

lizentziak, jarduera sailkatuen sailkatuak, irekitze lizentziak eta obratakoak

dira eta horien bidez, ingurugiro baliabideak babesteko edota

ur, aire, zarata, dardara edo bestelako energia formengatik sortutako

kutsadura saihesteko baldintzak ezartzen dira.

Halaber, ingurugiro baimentzat honako Ordenantza honetan

jasotzen direnak jotzen dira (gaueko ordutegian egiten diren

obrak, megafonia, alarmak...).

13. artikulua.—Ikuskatze aktak

1.—11. artikuluan aipatzen diren langileek egindako bisitaldietan

ikuskatze akta egingo da, bertan ikuskatzaileek egindako oharpenak

eta, batez ere, sortutako arazoa eta emandako irtenbidea sakon

ezagutzen lagunduko duten egiaztapen, neurketa eta osterantzeko

edozein datu jasoko direlarik.

2.—Aktak adostasunezkoak edota konpon edo hobe daitezkeen

akats eta ez betetzeei buruzkoak izango dira eta orrialdearen

beste aldean inpugnazio bideak zehaztuko dira.Partehartzaile

guztiek sinatuko dute akta, ez sinatzeak ere ondorio berak izanik,

kopia bat eskuratzeko eskubidea izango dute.

3.—Konpon daitezkeen akatsen aktetan proposatutako neurri

zuzentzaileak eta lanak burutzeko epeak aipatuko dira.

4.—Ikuskatze aktak zigor espediente bati hasiera ematea dakar

Ordenantza honen 79.3 artikuluan ezarritako kasuetan.

5.—Ikuskaritzako langileek egindako aktetan jasotzen diren ekintzak,

Ordenantza honetan ezarritakoaren arabera, frogagiriak

izango dira, interesatuek beraien eskubide edo interesen alde egin

aurkez ditzaketen proben kalterik gabe.

15.artikulua.—Salaketak

1.—Edozein pertsona natural edo juridikok salatu ahal izango

Udalaren aurrean Ordenantza honetako aginduak hausten dituen

kutsaguneak.

2.—Salaketa idatziak, araudi orokorrak exijitutako betekizunez

gainera, udal zerbitzuek egiaztapena egiteko behar dituzten datuak

jaso beharko ditu.

3.—Salatzaileak erantzukizuna izango du maltzurkeriaz edo

fede txarrez jokatuz gero.

II. kapitulua

KUTSADURA AKUSTIKOA ETA DARDARENGATIKOA

16.artikulua.—Xedea

Kapitulu honen xedea zarata eta dardaren arloan ingurugiro

kalitatea lortzeko irizpideak ezartze da, muga balioak, neurri prebentibo

eta zuzentzaileak, neurketa prozedurak eta dagozkion kautelazko

neurriak ezarriz.

Udal administrazioa nahiz soinu iturrien bultzatzaile, titular edo

jabeak, kutsadura akustikoa eta dardarengatikoa ahalik eta gehien

murrizten ahaleginduko dira, mugen izatearen axolarik gabe, eta,

beti ere, horrek eragindako kostua arrazoizkoa bada.

17.artikulua.—Salbuespenak

Kapitulu honen aginduetatik salbuetsita daude:

1.—Herriko jaiak edo zaindariaren jaia edo antzekoak direlaeta

ospatzen diren ikuskizun publikoak eta astialdi jarduerak, eta

araudi berezia dutenak, izan beharreko baimenak badituzte.
2.— «Etxebizitza batetik besterako eragozpenak, beraien arauketa Juridikoa Jaubetza Horizontalaren Legeari jagokonean, horreetan udal araudien bidez araututako jarduerak egiten diranean izan ezik. Horreetan kasuetan udal administrazinoak probak eta neurketak aurkeztuko dauz halan eskatzen jakonean, araudi orokorrak ezarritako baldintzen arabera».

3.—Kaleko zalaparta eta iskanbiletatik eta modako guneetan

jendea pilatuta izatetik eta abarretatik sortutako nekeak.

1. atala

INDUSTRIA ETA ETXEBIZITZETAN SORTUTAKO ZARATAK

18. artikulua.—Ebaluaketa irizpideak

Ebaluaketa irizpideek, emisioetan zein inmisioetan, kanpoaldean

nahiz barrualdean, ondoko parametroak beteko dituzte:

1. Soinu presioaren soinu maila globalak dezibeliotan adieraziko

dira normalizatutako ASPL haztapenaren bidez.

2. Soinua adierazgarria den tartean batez besteko maila iraunkor

baliokidea (LEQ).

3. Soinu maila maximoa (MAXL).

(Ikus definizioak I. eranskinean).

19. artikulua.—Tresneria

1.—Soinu mailen neurketak Nazioarteko Elektroteknia Batzordearen

xehetasunak (IEC-651) betetzen dituzten soinu neurgailuak

erabiliz egingo dira. Halaber, bestelako gailuak erabiliko balira, horiek

aipatu Batzordearen ezaugarriak bete beharko dituzte.

2.—Neurketa prozedurak eta gerta litezkeen zuzenketak eta

zigorrak I. eranskinean jasota daude, zarata motaren eta horren iraupenaren

arabera.

20. artikulua.—Teknikariak

Neurketak egiten dituzten udaleko edo entitateetako teknikariek

prestakuntza tekniko egokia izan beharko dute. Horretarako,

Udalak akreditazio maila ezberdinak definitu ahal izango ditu neurketa

motaren eta ziurtasun mailaren arabera.

21. artikulua.—Ikuskapenak

Kapitulu honetan zehaztutakoa ez dela betetzen susmatzen

denean, Ingurugiro Sailataleko eta Hiritarren Segurtasun Zerbitzuko

ikuskatzaileek beharrezkoak derizkioten soinu mailen neurketak egin

ahal izango dituzte soinu iturrien arduradunei jakinarazi gabe. Aipatu

neurketa horiek baliagarriak izango dira dagokion zigor espedienteari

hasiera ematerakoan, arduradunaren aurrean beste neurketa

bat egitearen kalterik gabe.

22. artikulua.—Zarata saihesterraz eta itzurgarriak

Ingurugiro ikuskatzaileen uste arrazoituan zarata saihesterraz

edo itzurgarririk izanez gero, neurri egokiak hartu ahal izango

dituzte zarata desagertu edo gutxitzeko, soinu mugak bete zein

bete ez.

23. artikulua.—Baimen bereziak

1.—Udal agintaritzak, baimen berezi baten bidez, aldi baterako

eta gune jakin batzuetan, atal honetan zehaztutako soinu muga gorenak

betetzetik salbuetsi ahal izango ditu ondorengoak:

—Izaera ofizial, kultural eta erlijioso eta abarreko ekitaldiak.

—Aldi baterako izaera duten lanak, hau da, eraikuntza lanak,

eraikinak konpondu eta botatzeko lanak, larrialdietarako instalazioak,

ekipo elektrogenoak, eta abar., baita gauez bide publikoan burutzen

direnak ere.

—Egoera bereziek; larrialdiek, arriskuek edota interes orokorrekoek

eragindakoak.
2.—Ezingo da baimendu propaganda, distrakzio eta antzekoetarako

gailu zaratatsurik erabiltzea. Salbuespenak egingo dira

alarma eta larrialdietan eta interes orokorrekoetan edo hiritarrentzat

esangura berezia duten ekintzak.

3.—Salbuespenetarako baimen bereziak ematerakoan, baldintzak

eta ordutegia ezarriko dira.

24. artikulua.—Ordutegiak

1.—Kanpoalderako baimenduta dauden mugez hitz egiterakoan,

eguna bi ordutegi multzok osatuko dute:

—Eguna: 7etatik 22etara.

—Gaua: 22etatik 7etara.

2.—Barrualderako baimenduta dauden mugez hitz egiterakoan,

egunak oinarrizko bi ordutegi multzo izango ditu:

—Eguna: 7etatik 22etara.

—Gaua: 22etatik 7etara.

Larunbat, igande eta jai bezperetan eguneko ordutegia

23etara arte luzatuko da eta larunbat eta jaiegunetan ez da 10ak

arte hasiko.

25. artikulua.—Baimendutako mailak

Debekatuta daude eraikinen kanpoaldean eta barrualdean ondorengo

muga balioak gainditzen dituzten soinu mailak, ondoren erabileraren

arabera azaltzen direnak, hain zuzen:

	Exterior Leq dBA
	Interior

	USOS
	DIA
	NOCHE
	DIA
	NOCHE

	SANITARIO      (1)
	55
	50
	30 Leq  35 MaxL
	25 Leq  30 MaxL

	RESIDENCIAL (1)
	65
	55
	35 Leq  40 MaxL
	30 Leq  35 MaxL

	DOCENTE         (1)
	60
	60
	30 Leq  35 MaxL
	

	OFICINAS         (1)
	65
	60
	45 Leq
	

	COMERCIAL   (1)
	70
	60
	50 Leq
	

	INDUSTRIAL   (1)
	80
	70
	60 Leq
	

	INDUSTRIAL   (2)
	60
	45
	
	


(1) Ezarritako balioak II. Eranskineko 4. Eta 5. Ataletako neurketaren arabera

lortuko dira.

(2) Balio horiek industria lurzoruko lur-zatien mugetan egindako neurketei buruzkoak

izango dira, industrigunea bestelako erabileretako lurzoruak ukitzen dituztenean

26. artikulua.—Kanpoaldeko mugak

Sakoneko zaratak aurreko artikuluan azaldutako mugak gainditzen

dituenean, kanpoaldeko mugak inguruko sakoneko zaratari

3 dBA gehituz kalkulatuko dira. Horretarako, lan tresna lez udalerriko

mapa akustikoa onartuko da –aldiro-aldiro eguneratu beharko

dena– edo, hala egokituz gero, kanpoaldeko sakoneko zarataren

neurketa errealak.

27. artikulua.—Trafiko eta azpiegiturek eragindako zaratak

1.—Bizkaiko Foru Aldundiaren uztailaren 28ko 92/98 Foru Dekretuarekin

eta legeria ezarkorrarekin bat etorriz, ingurugiroaren gaineko

banakako ebaluazio prozedura edo sinplifikatua egin behar

duten bide azpiegituren proiektuek, 88. artikuluan kanpoalderako

zehazten diren zarata mailak betetzea bermatu beharko dute. Hori

posible izango ez balitz, beharrezkoak diren neurri zuzentzaileak

hartu beharko dira, ukitutako etxebizitzen barruan aipatu artikuluan

aurreikusten diren inmisio mailak berma daitezen.

2.—25. artikuluan kanporako zehaztutako mugak gainditzen

diren gune batean eraikin bat eraikitzea baimendu ahal izango da,

baldin eta enpresa eraikitzaileak beharrezkoak diren neurriak

hartzen baditu, aurreikusitako inmisio mailak, ahal den neurrian,

legeak ezarritakoetara egokitu daitezan. Hori lortzeko, mapa akustikoa

edo, hala egokituz gero, tokiari buruzko azterketa puntual bat

erabiliko dute,

3.—Eska daitezkeen gutxieneko fatxadako isolamenduak

NBE-CA-88-an ezartzen direnak izango dira.

28. artikulua.—Hots erosotasunaren ezarpena

1.—Zarata iturri diren jardueren ugazaba edota arduradunak

emisio iturburuetan ahalik eta zaratarik gutxien egiten ahalegindu

beharko dira edo, hala balegokie, transmisioan zarata gutxitzen saia-
tuko dira isolamendu sistemetako produkzio prozesu eta teknologia

aurreratuenak kontuan izanik, hartzaileari ahalik eta soinu energia

kopuru gutxien hel dakion.

2.—Aipatu ondorioetarako, 25. artikuluan jasotzen diren

balioak muga baloreak dira eta, beraz, muturreko egoeretan baino

ezin izango dira onartu.

29. artikulua.—Azterlan akustikoa

Zarata edo dardaren sortzaile izateagatik nekagarriak izan litezkeen

jarduerek azterlan akustiko berezia erantsi beharko dute obrak

edota irekitze lizentziaren eskabide orriarekin batera aurkeztu beharreko

proiektu teknikoan.

Azterlan honek, gutxienik, ondorengo alderdiak jaso beharko ditu:

a) Zarata sortaraz dezaketen elementu guztien identifikazioa

eta deskripzioa (makineria, megafonia, irabazizko jarduerak eta abar).

b) Zarata motaren deskripzioa: etengabea, tonu gardenduna,

airekoa, egiturakoa, gartsua,....

c) Funtzionamendu zama edo moduak, ordutegia.

d) Emisio soinu mailak (posible bada frekuentzia bandetan),

neurri errealak, egilearen datuak edo teknikari proiektugilearen bibliografia

eta iritziak aurkeztu, behar bezala arrazoituta).

e) Lokalaren deskripzioa zarata-iturri bakoitzaren kokapena

azalduz oinplano batean. Sekzio planoa, ukitutako lokal eta instalazioak

jasotzen dituena.

f) Kalte handien jasan behar duten jabeen izen-abizenak, helbidea

eta telefonoa edota, hala balegokio, komunitateko administratzaile

edo presidentearenak.

Titularraren, obra zuzendariaren edota neurri zuzentzaileak

ezartzearen ardura duenaren izen-abizenak eta telefonoa.

g) Zarata, posible denean, sorgunean bertan edota, besterik

ezean, transmisio unean kentzeko proposatutako sistema

zuzentzaileak; behar bezala deskribatuta eta dagozkion plano, katalogo,

memoria eta abarren bidez eta horien eraginkortasuna kalkulatuz

edota jadanik egiaztatuak dauden antzeko soluzioak

eskainiz.

Atal honek aire bidezko eta kolpe bidez sortutako zaratak direlaeta

eragindako kalteak saihesteko proposatutako neurri zuzentzaile

guztiak jaso beharko ditu.

h) Hordenantza honetako 25. artikuluan adierazitako mailak

betetzeari buruz ezarri nahi denaren Hirigintzako Justifikazioa, alboko

erabilerekin erlazionatutakoa..

30. artikulua.—Kalitate kontrola neurri zuzentzaileetan

1.—Ingurugiro ikuskatzaileek haien ustez egokiak diren ikuskapenak

egin ahal izango dituzte neurri zuzentzaileak modu egokian

ezartzen direla egiaztatzeko, horretarako neurketak eta

argazkiak eta abarrak eginez. Horiei esker, gerora, erabilitako materialen

kalitatea jakin ahal izango da, jarri eta instalatzeko orduan

dutena ere ezagutuko delarik.

2.—Aldi berean, aire zaraten eta egiturazko zaraten isolamenduaren

neurketa jasotzen duen ziurtagiri egiaztatzailea eska

dezakete, bertan zarata eragileen emisio eta inmisio mailak

zehaztu beharko direlarik.

31. artikulua.—Hots isolamendu orokorraren indizea

1.—Zarata sorrarazle diren jarduera guztiek, egoitza-aldeetako

lokalei dagokienez, ondorengo gutxienezko isolamenduak izan

beharko dituzte:

Jarduerak, egoitza erabilerari dagokionez, bete beharreko

gutxieneko isolamendu indizeak:

Jarduera mota 

Isolamendua, aire zaratarako

Gauekoak:

Ostalaritza 65

Ostalaritza musikarekin Gehieneko emisio maila – 20 (1)

Elikadura:

Obradoreak 60

Makina aretoak 60

Biltegiak 60

Zamaketa guneak 60

Kultura:

Zinemak, antzokiak, entzutegiak 70

Egunekoak:

Astialdiak (2) 60

Jokoak (2) 60

Umeentzako jai aretoak (2) 60

Gimnasioak (2) 60

Kiroldegiak (2) 60

Kulturakoak:

Haurtzaindegiak 55

Musika akademiak (2) 60

Entsegu aretoak (2) 70

Tailerrak:

Ibilgailu tailerrak 60

Mekanikalaritza tailerrak 60

Aroztegiak 60

Arte grafikoak 60

(1) Hots erreproduzioko ekipoekin egindako jardueretan, gehieneko mailak ezin izango

ditu 100 dB(A)-k gainditu, eta gutxieneko isolamendua beti ere 70 dB(A)-koa edo

hortik gorakoa izango da.

(2) Eguneko ordutegiaren marra gainditzen duen edozein jarduerak eta erreproduzioko

ekipoak baditu, gutxieneko isolamendua musika duten ostalaritzako Jardueretarako

ezarritakoa izango da.

2.—Jardueren batek ez balu jarduera horien artean sailkatzerik

izango, ezaugarrien arabera antzekotasun handiena duen multzoan

sartuko litzateke.

32. artikulua.—Lokalen tratamendu akustikoa

1.—Aire zarata sortarazten duten jarduerei tratamendu akustikoak

egin beharko zaie zoru, horma eta sabaietan, sortarazten

duten zarata espektroen arabera, ahal den neurrian balizko nekea

gutxitzeko.

2.—Egiturazko edo kolpezko zarata sortarazten duten jarduerek

mota horretako transmisioak ezabatuko dituen zoru edo solairu flotagarriren

bat jarriko dute (haurtzaindegi, gimnasio, tailer, biltegiak...).

3.—Makinak dardaren aurkako elementu malguetan jarri

beharko dira, solidoen bidezko zarata transmisioa ezabatzeko.

4.—Jardueren dotaziotzat hartuko diren instalazioen (klimatizazio

instalazioak, hotz sortzaileak, aireztapena, xurgapenak,

fluidoentzako bideak) funtzionamendua Ordenantza honetan ezartzen

diren baldintzetara egokitu beharko da, aplika daitezkeen bestelako

araudiak kaltetu gabe.

33. artikulua.—Ostalaritzako lokaletarako sarrerak

1.—Musika tresneriadun ostatuek eta, bereziki, Ostatuei

buruzko Ordenantzaren III. taldekoek gaueko ordutegia eta kanpoalderako

25. artikuluan ezarritako mugak bete beharko dituzte,

ekainaren 11ko 171/1985 Dekretu bidez ezarritako baldintzez gain.

Horretarako, derrigorrez ipini beharko dute ate bikoitz bat plano perpendikularrean;

ate horrek itxidura automatikoa eta haize hesi egingo

duen ataria izan beharko ditu.

2.—Ezin izango dira, inolaz ere, ate biak irekita egon.

34. artikulua.—Zaratak murriztekoak

Udal agintaritzak, beharrezko baderitzo, zarata maila murrizteko

elementuak jartzeko agindua eman dezake ezarritako mugak

betearazteko, Instalazio lizentzian ezartzen diren jaulkipen mugak

betetzen direla bermatu ahal izateko.

35. artikulua.—Eraikuntza berriko eraikinak

1.—Ordenantza hau indarrean sartzen den egunetik hasita, eraikuntza

berriko eraikin guztiek, baldintza akustikoei dagokienean,

Eraikuntzari buruzko Oinarrizko Arauan jasotzen diren betekizunak
bete beharko dituzte, eta aipatu arau horren gomendioak derrigorrez

bete beharrekoak dira (elementuen isolamendua eta instalazioetako

zarata), «in situ» neurtuta.

2.—Hori lortzeko, tokian bertan egindako neurketa akustikoen

ziurtagiria exijitu ahal izango du Udalak; ziurtagiri horretan instalazioen

isolamendu indizeak eta zarata mailak jasoko dira. Xehetasun

horiek lanak bukatu ondorengoak eta lehen okupazio baimena

baino lehenagokoak izan beharko dute.

Egoitza-aldeetako eraikinetan derrigorrezkoa izango da lonja

edota merkataritza lokalen eta etxebizitzak banatzen dituen forjatu

edo solairua hormigoi trinkoz egina izatea eta horrek aireko

zaratei dagokienez, gutxienez, 52 dBAko isolamendua izatea.

36. artikulua.—Eraikinen instalazio orokorrak.

1.—Garajeko ateak eta merkataritza lokaletako pertsianak

eraikitzeko orduan, horiei eusteko arkupeek egiturara tinkatuak egon

beharko dute dardaren aurkako osagaien bidez (arkupe flotagarria).

2.—Igogailuak instalatzerakoan, gidek antidardatzaileen bitartez

egiturara lotuak egon beharko dute, eta makinak dagokion bankada

flotagarrian jarriko dira.

3.—Makina aretoek (igogailu, berogailu, jasogailu eta abarretan),

arestian azaldutako inmisio mugak bete ditzaten, aireko zaratetarako

isolamendua eduki beharko dute. Hala eta guztiz ere, agindu

hau salbuetsita geratuko da etxebizitzen barrualdea banatzerakoan

banatzerakoan, atseden-guneek eraginik izan ez dezaten.

4.—Gomendio gisa, uraren igarobide diren hodi eta elementu

guztiek dagozkien dardaren aurkako osagaiak erabiliz instalatu

beharko dira.

37. artikulua.—Eraikinetan egiten diren lanak

Zarata sortarazle gerta daitekeen edozein lan proiektuk, sortutako

zarata eta dardaren ebaluaketa jasoko duen txosten tekniko

bat aurkeztu beharko du, lanok sortutako nekeak, ahal den neurrian,

gutxitzeko ahaleginean.

38. artikulua.—Erkidegoko Zaratak

1.—Bide publikoan eta jendarte publikoko guneetan (enparantzak,

parkeak,... eta abar.), egiten dituzten zaratak 25. artikuluan

ezarritako hiritarren bizikidetzak eta gainerakoei izan beharreko

begiruneak eskatzen dituzten mugen barruan mantendu beharko

dituzte eta 24. artikuluan adierazitako ordutegietan.

2.—Aurreko puntuan ezarritako preskripzioa, giza ahotsak edo

pertsonen zuzeneko jarduerak edo etxeko animaliek egindako zaratak

bezalako gorabeherek atseden hartzeko orduetan (gaueko ordutegia,

22tik 7ra bitartean eta 24. artikuluan adierazitako bere aldaketetan)

egindako zaratei bereziki dagokie.

39. artikulua.—Betebeharrak

1.—Gaueko atseden hartzeko orduetan sortzen diren zaratei

dagokienez, ez dute honakoa egin beharko:

—Oihu egitea edo garrasi egitea

—Auzokoei eragozpenak sor liezazkien etxeko konponketa edo

lanak egitea.

—Propaganda, erreklamo, ohar, distrakzio, eta abarrerako

edozein soinu-gailua erabiltzea.

—Eta, oro har, auzokoen atsedena galarazten duten zarata

edota dardarak transmititzea.

2.—Etxeko animaliak (edo beste edozein motatakoak) dituzten

pertsonak, horien portaerak auzokoen lasaitasuna aztora

dezaten saihesteko beharrezko diren neurriak hartzera behartuta

daude.

Zentzu horretan, egiten duten soinuen bidez auzokoak eragozten

dituzten animaliak ezin izango dituzte patioetan, terrazetan, galerietan,

balkoietan edo bestelako gune irekietan, merkataritza.–edota

industria-lokaletan barne, utzi.

3.—Bide publikoan eta jendea publikoki joaten den guneetan

ezin izango dituzte erabili soinu-erreprodukzioko ekipoak edo musikatresnak,

publizitateko mezuak transmititzea edo zarata edota darcondiciones
darak sortzen dituen beste edozein jarduera, berariaz baimenduta

dagoen eta jarduerarako mailak eta baldintzak ezartzen dituztenean

izan ezik.

Bide publikoan ezartzen dituzten haur-jolasek eta haurrentzako

dibertimenduzko makinek udalaren baimena izan, eta ordutegi eta

emisio-mailei dagokienez baimen horretan zehaztutako mailetan

jarduera murriztu beharko dute, eta beti auzokoei eragozpenak eragin

gabe egongo dira.

40. artikulua.—Auzokoen arteko salaketak

Jabetza Horizontaleko legeriak auzokoen arteko salaketak juridikoki

araupetzen ditu. Salaketa egotekotan, Udalak dituen neurketa

eta probak eman ahal izango dizkio interesa agertzen duen

pertsona orori.

Udalak neurketa edota ikuskapeneko zerbitzuen gastuak

horien onuradunak izan diren pertsonei edo horiek erabiltzen dituztenei

igorri ahal izango dizkien 12. artikuluaren 1, 2 eta 3. puntuetan

ezarrita dagoenaren arabera.

41. artikulua.—Zama-lanen jarduerak

1.—Hiri edota industri guneetako bide publikoan, hiriko guneei

eragiten dietela, merkantziak zamatu eta deskargatzeko, kaxak,

edukiontziak, eraikuntzako materialak eta antzekoak erabiltzeko jarduerak

eguneko ordutegian bakarrik (7etatik eta 22ra bitartean) egin

ahal izango dituzte, Udalak berariaz emandako baimenduta izan

ezik, era berean, Udalak, justifikatutako arrazoiak direla-eta, bestelako

ordutegiak ezarri ahal izango ditu jarduera eta gune zehatzetan.

2.—Merkantziak zamatu eta deskargatzeko eragiketetan

kontu berezia jarri beharko dute zuzeneko talkak eta baita garraiatzeko

tresnek (orgatilek, paletek,... eta abarrek) zama lekualdatzeko

eta dardaratzeko ibilbidean zehar sor lezaketen zarata ere saihesteko.

3.—Udalak dagozkion neurri zuzentzaileak hartzeko eskatu ahal

izango du eragiketa hauek sor litzaketen eragozpenak gutxiagotzearren,

eta, zehazki, gurpil pneumatikoak (edo bestelako baliabideak)

dituzten eta bere ibilbidean zehar zarata arintzen duten lekualdatzeko

edo desplazamenduko bitartekoak erabiltzea nahitaezkoa

izango da.

4.—Portuko Gunea eta itsasontziak; honako Ordenantzaren

garapenean onetsiko den Erregimen Bereziari lotu beharko zaio.

2. atala

ALARMEN ETA SIRENEN ONDORIOZKO ZARATAK

42. artikulua.—Xedea

Atal honek alarmen sistema akustikoen instalazio eta erabilera

arautzea du helburu, eta horri esker alarmen funtzionamenduak

sortaraz ditzakeen nekeak ahalik eta gehien murriztuko dira,

horrek alarmen eraginkortasunean eraginik izango ez duelarik.

43. artikulua.—Definizioak.

1.—Alarma deitzen zaio, lokal edota ondasuna baimenik

gabe manipulatzen ari dela adieraztea helburutzat duen soinu aparailu

orori.

2.—Sirena dela esaten dugu edozein ibilgailu mugikorretan etengabe

edo aldian behin instalatutako hots tresna guztia, haren xedea

larrialdietako zerbitzua egiten ari dela jakinaraztea baldin bada.

3.—Sistema monotonala tonu bakarra duen alarma dugu.

4.—Sistema bitonala zera dugu: bi tonu erabat bereizgarriak

dituena eta txandaka eta denbora-tarte konstanteak gordeaz

dabilena.

5.—Frekuentzia sistema zera dugu: emititutako soinuaren frekuentzia

nagusia modu kontrolatuan, eskuz edo automatikoki alda

daitekeena.

44. artikulua.—Alarma motak

Atal honen ondorioetarako, ondorengo alarma kategoriak

zehaztuko dira:

—1. taldea. Kanpo ingurugirora emititzen dituztenek osatua.

—2. taldea. Erabilera publiko edota konpartitua duten barruko

girora emititzen dituztenek osatua.

—3.taldea. Soinu emisioa kontrol eta zainketarako bereziki aukeratutako

lokaletan bakarrik izaten dutenek osatzen dute. Lokala pribatua

zein helburu hori duten enpresa edota organismoena izan

daiteke.

—4. Taldea, automobiletan instalatutakoak, lapurretak eta

antzekoak saihesteko.

45. artikulua.—Titularren betebeharrak

1.—Alarma sistemen titularrek ondoren zehazten diren funtzionamendu

arauak beteko dituzte, eta arauon erabileraren erantzukizuna

duten langileak ere arauok betearaztera behartuko

dituzte. Arauok honakoak dira:

a) Alarma sistemek egoera ezin hobean egon beharko dute

egokipen eta funtzionamenduari dagokionez, alarmok arrazoi justifika

ezinen edo alarma instalatzea eragin zuten arrazoiez aparteko

arrazoi batzuen eraginez aktiba ez daitezen.

b) Galarazita dago nork bere borondatez alarma sistemak piztea,

instalazioen froga eta entseguak egiteko ez denean.

2.—Froga horiek salbuespena izango dira, alarma instalatzerakoan

horrek ondo funtzionatzen duela egiaztatzeko egiten

badira, edo aldian-aldian funtzionamendua aztertzeko egiten

badira.

3.—Bi kasu horietan frogak egiteko aldez aurretik horren berri

eman beharko zaio udaltzaingoari, eta 11etatik eta 14etara bitartean

edota 16etatik 20etara bitartean egingo dira eta gehienez jota

bost minutuko iraupena izango dute.

Hilean ezin izango da egin ohiko egiaztapen bat baino

gehiago.

46. artikulua.—Mantenimendua.

1.—Alarma sistemen titularrak behartuta daude prebentziozko

ikuskapenak egitera, eta ikuskapen horiek teknikari kualifikatuek

egingo dituzte.

2.—Ikuskapen horiek urtero egingo dira eta ikuskapen biren

artean gehienez ere hamalau hilabete igaroko dira.

47. artikulua.—Alarmetarako betekizunak

1.—Onartuta dauden alarma bakarrak alarma monotonalak

edota bitonalak dira.

2.—1. taldeko alarmek ondorengoak beteko dituzte:

—Instalazioak ezin izango du eraikinaren kanpoko aldea

hondatu.

—Soinu sistemaren funtzionamendu etengabeak gehienez ere

60 segundo iraungo du, eta ezin izango du, inolaz ere, denbora hori

gainditu.

—Baimenduko diren sistemak soinu alarmaren seinalea

gehienez bi aldiz errepikatzen dutenak izango dira. Seinaleen arteko

isilune laburrenak 30 segundokoak izango dira eta luzeenak 60

segundokoak, arinago deskonektatzen ez bada.

—Behin ziklo osoa amaituz gero, ez balute sistema desaktibatuko,

ezin izango litzateke berriz funtzionamenduan hasi; holakoetan

argi distiren emisioa dago baimenduta.

—Baimendutako soinu maila maximoa 85 dBA-koa izango da,

hori 3 metroko distantziara eta soinu emisio maximoaren direkzioan

neurtuta.

3.—2. taldeko alarmek aurreko taldearen betekizun berberak

beteko dituzte, baimendutako soinu maila maximoari dagokionez

izan ezik, kasu horretan maila hori 70 dBA-koa da eta.

4.—3. taldeko alarmek muga bat besterik ez lukete izango,

alegia, alboko lokaletara beren funtzionamenduagatik transmititzen

diren soinu mailak 25. artikuluan baimendutako balore maximoak

baino txikiagoak izatea.
5.—4 taldeko alarmek honako betekizunak bete beharko

dituzte:

— baimenduko den soinu-maila 85 dBA-koa izango da. 3 metrotara

neurtuko da eta gehieneko soinu-emisioa dagoen norabidean.

—Soinu-sistemaren jarduera jarraituaren gehieneko iraupena

ez da inoiz 60 segundo baino handiago izango.

—Soinu-alarmaren seinalea gehienez bi aldiz errepikatzen dituzten

sistemak baimenduta daude, eta aurretik ez baldin badute deskonektatzen

horietako bakoitzaren artean gutxienez 30 eta gehienez

60 segundoko isiltasun-tartea egongo da.

—Ziklo osoa bukatu ondoren ez baldin badute sistema desaktibatu,

hau ez da berriz funtzionamenduan sartu ahal izango, kasu

hauetan argi-distirak ematea baimenduta egongo da. Horrela egiten

ez badute, eta espediente zigortzailea hasteari kasurik egin gabe,

Udaltzaingoak ibilgailua Udaleko Gordailura eramango du.

48. artikulua.—Baimendutako sirenak

1.—Sirenetan sistema anizkunak erabiltzea baimenduta dago

(tonu bakarrekoak, bi tonukoak eta frekuentzialak).

2.—Argi-distirak dituzten abisuko sistema anizkunek horiek indibidualki

edo multzoan funtzionatzea ahalbidetu beharko dute.

3.—Sirenetan gehienez baimenduta dagoen soinu-maila 95

dBA-koa izango da, berau instalatuta duen ibilgailutik 7,5 metrotara

eta gehien emititzen duen norabidean neurtuko dute.

4.—105 dBA-rainoko soinu-mailak baimenduta daude baldin

eta sistemak emisio-maila aldatzeko prozedura badu, hori zuzenean

egongo da konektatuta ibilgailuaren abiadura-neurgailura, horren

bidez maila horiek ibilgailuaren abiadura 80 km/orduko baino altuago

denean bakarrik emango ditu eta maila normaletara itzuliko da abiadura

balore horretatik jaitsi ondoren.

49. artikulua.—Sirenen erabilera debekatzea

1.—Sorospen-anbulantziek ohizko desplazamenduetan eta

basera itzultzeko ibilbideetan sirenak erabiltzea debekatuta dago.

2.—Asistentziazkoak ez diren anbulantziek ezin izango dituzte

sirenak erabili, argi-abisuak bakarrik erabili ahal izango dituzte.

50. artikulua.—Alarmen administrazio-baimena

1, 2 eta 3 taldeetako alarmak baimentzeko interesdunek eskabide-

eskariarekin batera honako dokumentazioa aurkeztu beharko

dute:

a) Instalazioa egingo den lokal edo ondasunaren titularitatearen

egiaztagiria.

b) Deskonexioaren kontrolerako arduradunaren izen-abizenak,

helbide eta telefonoak.

Udalak, instalazio-akatsak direla-eta, gaizki eragitegatik edo

lizentzian jasota ez dagoen bestelako kausengatik behar bezala funtzionatzen

ez duten sistema edo alarmak bertan behera uztea bermatzen

duten beharrezko neurriak hartu ahal izango ditu.

Era berean, deskonexioko kontrolaren arduraduna edo titularra

ez baldin badago, Udalak bere ordez kontu hartzailetza egin

ahalko du ingurumena asaldatzen duen alarma bertan behera uzteko.

3. atala

DARDAREK SORTUTAKO NAHASMENDUAK

51. artikulua.—Dardaren neurketa

Dardara mailaren neurketa ISO-2631-2 arauak zehazten duenarekin

bat etorriz egingo da. Neurketa azelerazio eraginkorra 3 ardatzetan

konbinatuta egingo da, eta m/s 2-tan adieraziko da. Horretarako,

V. eranskinean agertzen diren oinarri kurbak hartuko dira

aintzat.

52. artikulua.—Dardaren transmisioa

1.—Jardueren garapen normala oztopatuko duen dardararik

ez emititzen eta ez transmititzen ahalegindu beharra dago. Eraikinen

barruan diren pertsonen ongizatea zaindu nahian, ez da

onartuko ondoren adierazitako K indizeak baino dardara handiagorik:

	Uso
	Periodo
	Vibraciones continuas o intermitentes con choques repetidos
	Impulsos máximos

3/día

	Sanitario *
	Día

Noche
	2

1,4
	16

1,4

	Residencial
	Día

Noche
	2

1,4
	16

1,4

	Cultural
	
	2
	11,6

	Comercial y Oficinas
	
	4
	128

	Industrial
	
	8
	128


* Kirofano eta lan larrietarako guneak: K = 1, gau eta egun.

2.—Osagai higikordun elementu guztiak ondo zainduta egongo

dira, bai geldi nahiz mugimenduan eduki behar duen orekari dagokionean,

eta kuxinete edo karrilek ezin izango dute kirrink egin.

53. artikulua.—Makineria tinkatzea eta dardaren aurkako beste

neurri batzuk

1.—Ez da utziko makineria, ez beronen euskarriak, ez eta edozein

organo higikorren euskarriak ere, lokal, zutabe eta, oro har,

egituretako artekormetan, sabai edo banaketa solairuetan tinkatzen,

beti ere dardaren aurkako osagai egokiak jarri beharko

direlarik.

2.—Arrankakera zakarreko makinek, kolpeka edo talkadaka

dabiltzanek, eta txandakako mugimenduaren osagaiak dituztenek

zoru gainean bakoitza bere bankadan tinkaturik egon beharko dute

eta eraikinaren egituratik eta lokalaren zorutik isolatuak dardara

gutxitzeko materialen bidez.

3.—Isurki edo gasak indarrean eramateko hodiak, organo higikorrak

dituzten makinekin konektatuta daudenean, makina horiek

sortutako dardaren transmisioa eragozteko banaketa elementuak

izango dituzte. Hodien brida eta euskarriek dardaren aurkako osagaiak

eduki beharko dituzte. Hodiak sartzeko hormetan egin ohi diren

zuloak dardara gutxitzeko materialez beteko dira.

54. artikulua.—Ur zirkuituak.

Ur zirkuituetan kontu handiz jokatuko da «ariete kolperik» gerta

ez dadin, eta balbulen eta txorroteriaren kokapena eta sekzioak gastu

nominaletarako ura modu laminarrean pasatzeko modukoak

izango dira.

III. KAPITULUA

MOTORDUN IBILGAILUEK SORTUTAKO KUTSADURA AKUSTIKOA

55. artikulua.—Araudi ezargarria

1.—Ibilgailuak ezin izango dira ibili Ordenantza honen eraginpean dauden bideetan edo lurretan, baldin eta ezarrita dauden mugetatik gorako zarata mailako perturbazio elektromagnetikoak igortzen badituzte.

Gidari guztiak derrigortuta daude adierazitako balizko gabeziak egiaztatzeko probetan laguntzera.

Motordun ibilgailuak funtzionamendu egoera onean egon behar dira, indarrean dagoen araudian zein etorkizuneko aldaketetan ezarritako zarata-igorpen mailak, zirkulazioan zein geldi daudela, gaindi ez ditzaten, hain zuzen ere.

2.—Indarrean dagoen arautegiaren arabera, onargarritzat joko da ibilgailuen zarata maila homologazio mota bakoitzerako ezarritako mugak 2 dB(A) baino gehiagoan gainditzen ez direnean, eta aipatutako arautegian aurreikusitako neurketa-erak ere ezarri beharko dira.

56. artikulua.—Isilgailuak

1.—Motordun ibilgailuek eta ziklomotorrek homologaturiko isilgailuak dituztela zirkulatu beharko dute eta ezingo dute izan hodi erresonatzailerik.

2.—Ziklomotorren isilgailu sistemek osotasuna gauzatuko dute soldadura baten bidez eta xasisera edo bastidorera sendo atxikita egongo dira.

57. artikulua.—Debekuak

1.—Ziklomotorrek eta motordun ibilgailuek debekatuta dute zirkulatzea baldin eta motorrek igortzen dituzten gasak, isilgailu eragingarri batetik pasatu beharrean, motorretik isilgailu osatugabe edo narriatu batetik edo tutu erresonatzaileetatik  pasatzen badira. Barne-errekuntzako motorra duten ibilgailuek ere ezin izango dute zirkulatu erre gabeko erregaia kanpora ez botatzeko gailurik ez badaukate edo beste ibilgailuetako gidarien ikuspena zail dezaketen keak botatzen badituzte, edo keok osasunerako kaltegarriak badira.

2.—Galarazita dago ibilgailuetako martxak behartuta beharrezkoak ez diren azelerazioen bitartez zarata gogaikarriak egitea. Zama handiegia dutelako edo beste arrazoiren bategatik arauzko zarata-mugak gainditzen dituzten ibilgailuek debekatuta dute zirkulatzea.

3.—Debekatuta dago, era berean, ibilgailuak behar ez bezala erabili edo gidatzea, beharrezkoak ez diren edo gogaikarriak diren zaratak sortuz, nahiz eta zarata maila onartutako gehienezko mugen barruan egon.

4.—Hirigunean debekatuta dago klaxona edota beste edozein seinale akustiko erabiltzea, oinezkoren edo ibilgailuren bat jotzea eragozteko ez bada, edo larrialdietako zerbitzuan dabiltzan lehentasunezko ibilgailu publikoak edo pribatuak ez badira.

Dena dela, lehentasunezko ibilgailuetako gidariek argi-seinaleak baino ez dituzte erabiliko seinale akustiko bereziak ez erabiltzea ez bada arriskutsua beste pertsonentzat.

58. artikulua.—Zamaketa lanak

Ibilgailuen zamaketa lanetan, horretan dihardutenek kontu berezia jarriko dute fardel eta merkataritza gaiekin kolpe zuzenik ez emateko eta ibilbidean zehar zamaren mugimenduak edo dardarek sortutako zaratak eragozteko.

Azkenik, gauez itzali egin beharko dira ibilgailuen motorrak, hori guztia 25. artikuluan jasotzen diren mugak betetzeko.

59. artikulua.—Zirkulazioaren murrizketa

Udalerriko ingurumenaren kalitatea behar bezala zaintzeko, Udalak gau eta egunez edo gaueko ordu batzuetan alde edo kale batzuetatik ibilgailu mota batzuekin zirkulatzea debekatu ahal izango du.

60. artikulua.—Zaraten kontrola eta salaketak

1.- Udaltzaingoko agenteek zantzurik balute sortutako zarata-mailak baimendutako muga gainditzen duela, ibilgailua aurkezteko eskatuko dute, dagokion azterketa eta egiaztapena egiteko.

Ibilgailuetako gidari guztiak derrigortuta daude ibilgailuek igorritako zarata-maila neurtzeko udaltzainek agindutako proba horiek egitera. Horretarako, izaera orokorreko prebentzio-kontrolak ere egin daitezke, udal honek ezarritako programen arabera egin ere.

2.- Zarata-maila, dagokion proba egin ostean, ibilgailu horri dagokion muga baino 6 dB(A) edo gehiagoan gaindituz gero, salaketa jarriko zaio, eta aurkitutako arazoa konpontzearen mende egongo da.

Kasu horretan, ibilgailuaren jabeak edo titularrak15 laneguneko epea izango du aurkitutako akatsak baimendutako konponketa tailer batean konpontzeko.

Akatsa konpondu dela egiaztatzeko konponketa egin zuen tailerreko egiaztagiria aurkeztu beharko da, eta salaketa deuseztatu egingo da, baldin eta titularrari, lehenago, kontu berberagatik beste salaketaren bat deuseztatu ez bazaio.

3.- Udaltzainek, kasu hauetan, ibilgailua ibilgetu ahal izango dute: pertsona gidariak uko egiten badio zarata-maila neurtzeko probak egiteari, ibilgailua ke-hodi librea deritzonarekin badarabil, isilgailua hondatuta badauka edo homologatu gabeko isilgailua badarabil edo, dena delakoagatik, 6 dB(A) baino gehiagoan gainditzen badu erreferentzia maila. Azkeneko kasu horretan, halaber, dagokion salaketa formulatu beharko dute udaltzainek.

4.- Ibilgailuak akatsak dituelako ibilgetuz gero, udaltzainek ibilgailuaren zirkulazio baimena edo lizentzia bahituko dute eta, haren ordez, txartel bat emango diote non, gutxienez, ibilgailuaren matrikula eta lehenengo matrikulazioa jasoko diren.

Kasu horretan, ibilgailuaren titularrak 10 laneguneko epea edukiko du akats horiek konpontzeko eta, horretarako, Ibilgailuen Azterketa Teknikoa (IAT) egiteko gune baimendu batera edo konponketa tailer baimendu batera eraman beharko du ibilgailua. Bertan txarto dagoela uste den elementua edo multzoa baino ez da aztertu beharko.

Arau-haustea eragin duen irregulartasuna konpondu dela egiaztatzen denean, hau da, azterketa teknikoko txosten ofiziala edo azterketa egin duen tailerraren egiaztagiria erakutsita, itzuliko da bahitutako zirkulazio baimena edo lizentzia.

5.- Adierazitako epearen barruan ez bada aurkezten ibilgailuari azterketa egin zaion egiaztagiria, udaltzainek, arau-hauste horregatik egin beharreko salaketari kalterik egin gabe, aipatutako ibilgailua zigilatuko dute edo, bestela, bide publikotik kendu eta ibilgailuen udal gordailura eroango dute zuzen-zuzenean. 

6.- Ibilgailua gidatzen ari den pertsonak uko egiten badio ibilgailu horrek igortzen duen zarata maila neurtzeko probak egiteari, Bermeoko udaltzainek udal gordailura eramango dute ibilgailua.

Jabeak ibilgailua udal gordailutik atera ahal izateko, zarata maila neurtzeko probak egin beharko ditu aurretik.

7.- Ziklomotorrentzako neurketak. 

	Ziklomotorrak eta ibilgailuak

50 cc-ra arte
	· 2 gurpil

· 3 gurpil
	dB

81

83

	Nekazaritzako traktoreak


	· 200 CV DINera arteko potentzia

· 200 CV DIN baino gehiagoko potentzia
	89

92

	Motozikletak


	· 80 cc-ko edo gutxiagoko potentzia

· 125 cc-ko edo gutxiagoko potentzia

· 350 cc-ko edo gutxiagoko potentzia

· 500 cc-ko edo gutxiagoko potentzia

· 500 cc baino gehiagoko potentzia
	78

80

83

85

86



	PERTSONAK GARRAIATZEKO IBILGAILUAK




	Gehienezko plaza kopurua: 9 (gidaria barne)


	80

	9 plaza baino gehiago eta gehienezko pisua 3’5 TM.


	81

	9 plaza baino gehiago eta gehienezko pisua 3’5 TM baino gehiago


	82

	9 plaza baino gehiago eta gehienezko pisua 3’5 TM, 147 KW baino gehiagoko potentziarekin.


	85


........................... /// ..........................

IV. kapitulua

ZIGOR ARAUBIDEA

1. atala

XEDAPEN OROKORRAK

61. artikulua.—Arau hauste eta zigor araubidea

1.—Ordenantza honetan eta legeria osagarrian ingurugiroa

babesteari buruz ezarrita dagoen antolamendu juridikoa hausteak,

Udalak Euskal Herriko Ingurugiroa Babesteari buruzko otsailaren

27ko 3/1998ko Legean ezarritako arau hauste eta zigor araudia ezartzea

ekarriko du; lege horren arabera arau hausteak oso larriak, larriak

eta arinak izan daitezke, eta sailkapena eta kasuan-kasuan ezar

daitezkeen zigorrak daude zehaztuta.

2.—Horrezaz gainera, ezargarriak izango dira ingurugiro

araudi sektorialean jasota dauden ingurugiro arauak betearazteko

araubideak ere.

3.—Udalak ingurugiro eta ekologia gaietan duen zigor ahalmena

Euskal Autonomia Erkidegoaren Herri Administrazioaren zigor

ahalmenari buruzko otsailaren 20ko 2/1998 Legean zehaztutakoarekin

bat etorriko da.

62. artikulua.—Asaldatutako ingurua leheneratzea

1.—Arau haustea egin dutenek konpondu egin beharko

dituzte egindako kalteak eta leheneratu egin beharko dituzte asaldatutako

objektu eta ondasunak. Edozelan ere, horrek ez die eragingo

ezarritako zigorrei.

2.—Bermeoko Udalak isuna ezar diezaieke kalteak konpontzeko

betebeharra bete ez dutenei edo betebehar hori guztiz bete

ez dutenei, bai eta higiezinak, lokalak, instalazioak edo ibilgailuak

ikuskatzeko oztopoak jarri dituztenei ere.

63. artikulua.—Ezar daitezkeen zigorrak

Udalak legean ezarritakoari jarraituz ezar ditzakeen zigorrak

hauexek dira:

—Ohartarazpena.

—Isuna.

—Instalazioak aldi baterako ixtea edota instalazioaren zati bate

ixtea.

—Jarduerak aldi baterako itxiaraztea.

—Instalazioak behin betiko ixtea.

—Jarduerak behin betiko itxiaraztea.

2. atala

ARAU HAUSTEAK ETA ZIGORRAK

64. artikulua.—Arau hauste arinak. Ezar daitezkeen zigorrak

Euskal Herriko Ingurugiroa Babesteari buruzko otsailaren 27ko

3/1998 Legearen 111. artikulua garatuz, Bermeoko Udalak ondoko

arau hauste arin hauek tipifikatu ditu:

1. Lizentzia gabe edota lizentziaren baldintzetara egokitu gabe

jarduten duten jarduera sailkatuek ondorengo zigorrak izango dituzte:

a) Etxebizitzetara eta eraikinen barrura igor daitekeen zarata

maila maximoa gehienez 5 dBA-tan gainditzen duten jarduera sailkatuei

edo kanpora igor daitekeen maila maximoa gehienez 10 dBAtan

gainditzen dutenei 450,76 euroko isuna.

Isuna 901,52 eurokoa izango da, etxebizitzetara eta eraikinen

barrura igor daitekeen zarata maila maximoa gutxienez 5 dBA-tan

gainditzen duten jarduera sailkatuetarako edo kanpora igor daitekeen

maila maximoa gutxienez 10 dBA-tan gainditzen dutenetarako.

Ordutegiaren murrizketak ez betetzea, jarduna astebetez utzi

beharraz zigortuko da.

b) Jarduera sailkatuek eragindako dardaren transmisioak

direla-eta 450,76 euroko isuna izango dute. Isuna 901,52 eurokoa

izango da lortutako maila une bakoitzerako zehaztutakoari dagozkion

K kurbak baino hiru K kurbaren parekoa bada.

c) Lizentzia gabe edo lizentziako baldintzetara egokitu gabe

ari diren jarduera sailkatuek 450,76 euroko isuna jasoko dute, artikulu

honetan beste zigorrik zehaztuta ez dutenean edo, arau hausteak

larri edo oso larri lez tipifikatuak izatearren beste bat dagokienean.

2. Lan lizentzien ingurugiro baldintzak ez betetzea 300,51

euroko isunarekin zigortuko da.

3. Udal lizentzia edo baimenik ez izatea, edo udal lizentzia

edo baimena izatera behartuta egonda kaltegabe lez (Euskal Herriko

Ingurugiroa babesteko otsailaren 27ko 3/1998 Legean jarduera lizentzia

eskatu beharra zehazten zen arren, salbuetsita dauden jarduerak

finkatu dira martxoaren 9ko 165/99 Dekretuan) sailkatutako jarduera

edo instalazioek ingurugiro baldintzak betetzen ez badituzte

300,51 euroko isunarekin zigortuko dira.

Isunak jarduera sailkatuentzat aurreikusitakoak izango dira,

Ordenantzan ezarritako soinu mailak gainditzen direnean eta artikulu

honetako 1. idazatiko a, b, eta c hizkietan aurreikusitako egoerak

gertatzen direnean.

4. Lanak, obrak edo instalazioen funtzionamendua gaueko

ordutegiaz egitea Ordenantzan ezarritako zarata transmisio mailak

gainditzeko berariazko baimenik gabe edo baimenaren baldintzak

bete gabe, 601.01 Euroko isunarekin zigortuko da.

Isuna 1.202,02 eurokoa izango da aipatutako lanak direla-eta

etxebizitzetara edo erabilerako barrualdeetara igorritako soinua ezarritakoa

baino 5 dBA handiagoa denean.

5. Kanpoan megafonia udal baimenik gabe edo baimenaren

baldintzetara egokitu gabe erabiltzea 601,01 euroko isunarekin zigortuko

da eta 1.200,02 eurokoarekin gaueko ordutegian egiten

bada.

6. Sirenak ibilgailuetan udal baimenik gabe edo baimenaren

baldintzetara egokitu gabe erabiltzea 450,76 euroko isunarekin zigortuko

da.

7. Udal baimenik gabeko edo baimenaren baldintzetara egokitu

gabeko alarma instalazioak erabiltzea 601,01 euroko isunarekin

zigortuko da.

8. Obrak eta jarduerak, erabilerak eta makineriak bertan behera

uzteko edo eteteko aginduak ez betetzea 3.005,06 euroko isunarekin

zigortuko da.

9. Datuak ez ematea eta jardueren titularrei eskatutakoak ematearen

kontra azaltzea eta udal administrazioaren ikuskapen lana

modu aktiboan edo pasiboan oztopatzea 1.202,02 euroko isunarekin

zigortuko da.

10. Ingurumen alorreko akatsak dituzten motordun ibilgailuen

zirkulazioa 300,51 Euroko isunarekin zigortuko da.

11. Ibilgailua Ibilgailuen Kontrolerako Zentrora eramateko eskatu

eta ezarritako epean ez eramateagatik titularra 300,51 eurorainoko

isunarekin zigortuko da.

12. Udalak agindutako neurri zuzentzaileak behin eta berriz

ez betetzea 3.005,06 euroko isunarekin edo lizentzia bi hilabetez

kentzearekin zigortuko da.

13. Otsailaren 27ko 3/1998 Legearen 111. artikuluan ezarritakoaren

arabera, lege-haustea gertatuko balitz eta Udalak zigortu

beharko balu, baina artikulu horretan zigor zehatzik aipatuko ez balitz,

orduan, artikuluan aurreikusitako zigorrak hartuko lirateke oinarri

gisa.

65. artikulua.—Arau hauste larri eta oso larriak

Ordenantza honen 64. artikulua ez da aplikagarria izango Udalaren

ustez ekintzek arrisku edota kalte oso larriak edo larriak eragiten

dituztenean pertsona, ondasun edota ingurugiroan eta,

beraz, Euskal Herriko Ingurugiroa Babesteko Lege Orokorraren 109

eta 110. artikuluen arabera arau hauste oso larri edo larri lez tipifikatuta

daudenean. Horrelakoetan aipatutako Legearen 114. artikuluan

arau hauste bakoitzarentzat zehaztutako zigorrak aplikatuko

dira.

66. artikulua.—Zigorren graduazioa eta ordezkapena

1.—64. artikuluan aurreikusten diren zigorrak inguruabar

astungarririk edo aringarririk ez denean ezarriko dira.

2.—Sortutako arrisku eta kalteak, lortutako onurak eta intentzioz

jokatzeak zigorrak larriagotzea ekar dezakete, bai eta Ordenantzaren

edo ingurugiroari buruzko araudi ezargarriko zenbait agindu

ekintza berbera dela medio hausteak ere.

3.—Antzeko arau hausteren bat dela-eta lehenago ere zigorra

izanez gero, isuna edo jardueraren etete-aldia lehen izandakoaren

bikoitza izango da.

4.—Ezingo da inolaz ere ezarri, inguruabar astungarriak

argudiatuz, larritasun handiagoko arau hauste edo zigor kategorietarako

zehaztutako zigorrik.

5.—Ordenantzan zehaztutako isunen ordez, jarduna utziarazteko

zigorrak ezarri ahal izango dira, horiek eraginkorragoak badira hirugarrenen

eskubideak bermatzeko.

6.—Erabaki irmoz ezarritako isunen ordez, jarduna utziarazteko

zigorrak ezarri ahal izango dira isuna ordaintzen ez bada.

7.—Erantzukizun administratiboari dagokionez, inguruabar aringarritzat

joko da, jarduera jakin batek ingurugiroan sortutako eragin

kaltegarriak gutxitzeko edo konpontzeko hartutako neurri

zuzentzaileak.

3. atala

PROZEDURA

67. artikulua.—Zigor espedienteak irekitzea

1.—Udal teknikariek arau hauste bat egiaztatu eta gero, gai

horretan eskumenak duen agintariari edo, hala badagokio, udal arduradunari,

arau hausteari buruzko txostena helaraziko diote, honek

zigor espedienteari hasiera ematea erabaki dezan eta, otsailaren

20ko 2/1998 Legearekin bat etorriz edo horren ordezko araudia betez,

espediente horren instruktorea izenda dezan. Halaber, norbaitek

salaketa eginez gero, aipatu Legeak ezartzen duena betez jokatuko

da.

2.—Espedientea ireki egin dela jakinaraziko zaio ustezko erantzuleari,

espedientea osatzen duen txostenaren edo txostenen berri

ere emanez. Horretan gertatutakoaren eta ustez hautsi diren aginduen

azalpena emango da, kasuarekin zerikusia duten gertakari

guztiak ere jasoz, ustezko erantzuleak, hamabost eguneko epean,

defentsarako egoki diren alegazio guztiak egin ditzan eta kasuari

dagozkion frogak aurkez ditzan.

3.—Ikuskapen aktak zigor espedienteei hasiera emateko

egintza izango da, baldin eta aktan honakoak zehaztu badira: hautsitako

araua, ezar dakiokeen zigorra, alegazioak eta frogak aurkezteko

aukera, espedientearen instruktorea nor izango den,

ezespen-bidea eta prozedura erabakitzeko eskumenak dituen

organoa zein den.

68. artikulua.—Instrukzioa eta erabakia

Aurreko idatzatietan aipatzen den instrukzio fasea eta froga fasea

bukatu ondoren, interesatuei espedientearen instruktoreak hartutako

erabaki proposamena jakinaraziko zaie, bai eta alegazioak aurkezteko

hamabost eguneko epea dutela ere. Entzunaldi-tramitea

bukatu eta gero, jarduera guztiak agintari eskudunari helaraziko zaizkio,

horrek behin betiko erabakia har dezan.

XEDAPEN GEHIGARRIAK

Lehena.—Jarduera lizentziak

Jarduera lizentziak, eskabidearen betebeharrei, jendaurreko

tramiteei, txostenak egiteari eta neurri zuzentzaileak ezartzeari

dagokionez, Euskal Herriko Ingurugiroa Babesteari buruzko otsailaren

27ko 3/1998 Legearen III. tituluaren III. kapituluan, horren garapenerako

xedapenetan eta azaroaren 30eko 2.414/1961 Dekretuaren

bidez onartutako Jarduera Gogaikarri, Osasungaitz, Kaltegarri

eta Arriskutsuei buruzko Araudian zehaztutakoari jarraituz arautuko

dira.

BIGARRENA.—ALARMAK ETA SIRENAK

Ordenantza indarrean jarritakoan instalatuta dauden alarmak

eta sirenak urtebeteko epean ordenantzara egokitu beharko

dituzte; epe horretan 64. artikuluan zehaztutako zigorrak ez zaizkie

aplikatuko.

AZKEN XEDAPENAK

Lehenengoa.—Ordenantza honetan bildutako xedapenak

udal eskumeneko gaiak araupetzen dituzten indarreko Udal Ordenantzen

kalterik gabe ezarriko dira.

Bigarrena.—Alkatetza-Presidentziaren Dekretuz I. eranskinean

ezarritako soinu mailen neurketarako metodologiari buruzko xehetasunak

alda daitezke.

Hirugarrena.—Honako Ordenantza hau, osoko bilkuraren

behin betiko onespena Bizkaiko Aldizkari Ofizialean argitaratzen

den egunaren biharamunean jarriko da indarrean.

XEDAPEN IRAGANKORRAK

Lehenengoa.—Honako ordenantzak araupetzen dituen eta,

derrigorrezko lizentziak eta baimenak dituztelarik, berau indarrean

sartzerako orduan funtzionamenduan dauden jarduerak, titularitatea

edo kalifikazioa aldatzen ez den bitartean, «Kutsadura akustikoa

eta dardaren kutsadura» izeneko II Kapituluan jasota dauden xeda-
penak betetzetik salbuetsita geratuko dira, salbuespen honetan ez

dira sartuko 25. artikuluan agertzen diren «baimendutako mailak»,

hauek berehala aplikatu beharko dituzte, hori guztia gainerako xedapen

iraunkorretan aurreikusita dagoenari kalterik egin gabe.

Bigarrena.—Lehenengo xedapen iraunkorrean aipatutako jarduerak,

Ordenantzaren gainerako xedapenei osoki egokitu beharko

zaizkie, horretarako epea gehienez bi urtekoa izango da, hori

Bizkaiko Aldizkari Ofizialean argitaratzeko egunetik zenbatuta.

Hirugarrena.—Honako xedapen iraunkorrean aurreikusitako

ondorioak izan ditzan, jardueraren jabetza edo titularitatea aldatzeko

edo horrek dituen erabilera-ezaugarriak edo fisikoak funtsean aldatu

edo zabaltzeko beharrezko izango da honako ordenantza osoki betetzea,

horretarako, dagokion ikuskapena egingo dute edo neurri

zuzentzaile egokiek ezarriko dizkiete.

Laugarrena.—Aurreko xedapenekin bat etorriz eskatutako egokitzapena

bereziki neketsua edo teknikoki edo juridikoki gauzatzea

ezinezkoa izatekotan,Udalak, interesdunak eskatuta eta administrazio-

espediente kontraesankorrean eta beharrezko motibazioa duelarik,

adierazitako ezaugarriak dituzten neurri zehatz hori edo horiek

betetzetik salbuetsi ahal izango ditu.

I. eranskina

DEFINIZIOAK

Dardara akustikoa, oszilazio akustikoa

Ingurune elastiko baten partikulak mugitzea oreka-posizio baten

inguruan.

Soinua

Entzumen-sentipena sortzeko gauza den dardara akustikoa.

Zarata

Oinarrizko maiztasun ezberdinak dituzten soinu-nahasketa konplexua

da.

Zentzu zabalean, giza jardueraren batean parte hartzen duen

edozein soinua zaratatzat jo dezakegu.

Zarata zuria eta zarata arrosa

Araututako neurriak egiteko erabiltzen dituzten zaratak dira.

Zarata zuria maiztasun guztiak intentsitate berberarekin dituena da.

Bere espektroa zortzirenen herenetan 3dB/zortzireneko zuzen bateko

malda da. Espektroa, zortzirenen herenetan, balore iraunkorra baldin

bada, zarata arrosa deitzen dute.

Erreberberazioa

Soinuaren etengabeko islapen eta sakabanatzeen ondorioz,

soinu-iturria gelditu ondoren gune itxi batean irauten duen

soinua da.

Presio akustikoa

Puntu zehatz batean bat-bateko osoaren, soinu-uhin bat

dagoelarik, eta puntu bereko presio estatikoaren arteko diferentzia

da.

Soinu-iturri bakuna

Eremu aske batean soinua norabide guztietan berdin hedatzen

duen soinu-iturria da.

Soinu-iturri puntuala

Soinu-iturri honek hedatzen duen soinua antza denez puntu

bakarretik datorrena da.

Iturri baten potentzia akustikoa

Iturri zehatz batek denbora-unitatean hedatzen duen energia

da.

Maila

Magnitude zehatz baten balioaren eta magnitude beraren erreferentziako

balio baten arteko kozientearen logaritmoa da. Honakoak

zehaztu behar dituzte: Logaritmoaren oinarria, erreferentziako

balioa eta maila-mota.

Oharrak:

—Maila-mota adierazteko esaera konposatua erabiltzen

dute, hala nola «potentzia akustikoko maila» edo «presio akustikoko

maila».

—Erreferentziako balioa ez da aldatzen nahiz eta aukeratutako

magnitudea balio efikazian, gailur-balioan edo bestelako batean

adierazi.

—Logaritmoaren oinarria zehazteko oinarri horrekin lotutako

maila-unitate bat erabiltzen dute.

Dezibela

Belaren hamarrena.

Dezibela bela baino maizago erabiltzen dute maila-unitate

moduan.

Dezibela potentziaren proportzionala den magnitude baterako

eta logaritmoaren oinarria hamarraren hamargarren erroduraren berdina

delarik erabilitako maila-unitatetzat defini dezakegu. Dezibela,

era berean, eremu baten maila-unitatetzat ere erabiltzen dute, logaritmoaren

oinarria hamarraren hogeigarren erroduraren berdina

delarik.

Potentzia akustikoa

Iturri zehatz batek denbora-unitatean emititzen duen energia

da.

Intentsitate akustikoa

Denbora-unitatean, uhinen hedatze-norabideko azalera perpendikularreko

unitatea zeharkatzen duen energia da.

Presio akustikoaren maila

Presio akustiko zehatz baten eta erreferentziatzat hartutako

presio akustikoaren balioaren arteko kozientearen logaritmoa da.

Presio akustikoaren maila, dezibeletan adierazia, koziente horren

logaritmo hamartarra hogei aldiz bezalakoa da.

Mikrofonoa

Soinu-oszilazioen bitartez seinale elektrikoak lortzea ahalbidetzen

duen transduktore elektroakustikoa.

Bozgorailua

Seinale elektrikoetatik abiatuta oszilazio elektrikoak eskuratzea

ahalbidetzen duen transduktorea, bere inguruan potentzia akustikoa

hedatzeko diseinatuta dagoena.

«Bozgorailu» hitza oinarrizko bozgorailuari aplikatzen zaio eta

baita montaketa akustiko osoari ere.

Sonometroa

Presio akustikoko maila neurtzeko balio duen tresna, berau maiztasun

normalizatutako haztapen baten eta normalizatutako denborahaztapen

esponentzial baten bitartez haztatua.

Doinua

Soinuak baxutik ozenera doan eskala batean antolatzea

ahalbidetzen duen entzumen-sentipenaren atributua.

Sonoritatea

Soinuak ahuletik ozenera doan eskala batean antolatzea ahalbidetzen

duen entzumen-sentipenaren atributua.

Sonoritatea nagusiki soinuaren presio akustikoaren, bere

uhin-itxuraren eta bere iraupenaren araberako izan ohi da.

Umbral de audicion normalizado

Entzute-atari normala, konbentzionalki arautzat hartu dutena.

Entzute-maila, sentipen-maila

Entzule zehatz bat eta zehaztutako soinu bati dagokienez, soinu

horretarako entzute-atariaren gainetiko presio akustikoaren maila.

Oinarrizko tonua

Soinu periodiko baten, soinu periodikoak duen maiztasun bereko

osagai sinusoidala.

Harmonikoa

Beste zehatz baten soinu harmonikoa esaten diote horren maiztasunaren

multiploa den maiztasuna duenari. Soinu konplexu oro

oinarrizko soinu baten eransketatzat jo dezakete, eta oinarrizko maiztasuna

eta hainbat soinu harmoniko horren ezaugarri dira.

Absortzio akustikoa

Hainbat material eta objektuk energia akustikoa bero bihurtzeko

duten gaitasun edo propietatea, hori soinua ingurune batean

zabalduz edo bi inguruneko banaketa-azaleran xahutuz egin

dezakete.

Erreberberazio-denbora

Soinu-iturriaren emisioa presio akustikoa bere hasierako

balioaren milarenera murrizten den denbora da (presio akustikoa

60 dBtan murrizten den denbora da). Oro har, maiztasunaren

funtzioa da.

Areto erreberberatzailea

Erreberberazio-denbora nahikoa handia duen eta horretan dagoen

eremu akustikoa ahalik eta lausotuena izan dadin diseinatutako

aretoa.

Areto erreberberatzaileak nagusiki soinu-iturrien potentzia akustikoa

eta materialen xurgatzea neurtzeko erabiltzen dituzte.

Eragin aleatorioa

Eremu akustiko difuso batean hots uhinek duten eragina.

Gela anekoikoa

Areto hauetako hormek eragiten dien soinu guztia xurgatzen

dute, ondorioz, eremu libreko baldintzak erreproduzitzen dira.

Xahuketa

Energia akustikoa bero bihurtzea.

Material xurgatzaile porotsua

Egitura albeolar, pikortsua, izpitsua,... etab. dituzten material

xurgatzaileak, hauek airea materialaren azalerekin igurztean energia

mekanikoa bero degradatzen dute.

Bere xurgatze-koefizientea maiztasunarekin handitzen da.

Areto bateko presio akustiko batez besteko maila

Presio akustikoen koadroen eta erreferentziako presio akustikoen

koadroen batez besteko espazio-tenporalaren arteko kozientearen

logaritmo hamartarra hamar aldiz; neurri espaziala areto osoaren

gainean hartuko da, hormen hurbileko eremuak edo

soinu-iturriren baten zuzeneko erradiazioak eragin nabarmena duten

guneetan izan ezik.

Isolamendu akustiko gordina

Aretoetako batean kokatutako soinu-iturri bat edo gehiagok bi

aretoetan egindako presio akustiko mailen neurri espazio-tenporalen

arteko diferentzia.

Isolamendu akustiko normalizatua

Areto hartzaile bateko erreberberazio-denboraren erreferentziako

balio bati dagokion isolamendu akustiko gordina.

Oharra: UNE 74.040/111 Arauan adierazitako baldintzetan laborategian

neurtutako eraikuntzazko elementu baten isolamendua.

Material xurgatzaile akustikoa

Xurgatze akustikoaren faktore handi samar bat izateagatik ezaugarri

den materiala.

Material isolatzaile akustikoa

Soinu-transmisioaren aurkako isolamenduan erabilitako materiala.

Soinurik gabeko materiala (dardaren aurkakoa)

Talka edo dardarak izatean zarata gutxi ateratzen duen eta

talkaren ondorioz eta dardarak hedatzea murrizten duen materiala.

II. eranskina

ZARATA-MAILA NEURTZEKO METODOLOGIA

A. Neurketa prozedurak

1.—Neurgailak

1.1.—Sonometroak

Neurgailuek UNE EN 60651:1996an eta horren ondorengo alderazpenak

batzen dituen UNE EN 60651/A1:1997an -Sonometroak-

ezarritako neurriak bete beharko dituzte, bai eta UNE EN

60804:1996an eta bere ondorengo aldarazpenean, UNE EN

60804/A2:1997an –Sonometro integratzaile promediadoreak–,

batzen dituenak edo horien ordezko arauak ere.

1.2.—Kalibragailuak

1 motako zehaztasun handiko kalibragailua, UNE EN

20942:1994an - Hots kalibragailuak - zehaztutakoa, edo arau horren

ordezkoa.

1.3.—Iragazkiak

IEC 225ean ezarritako betekizunekin bat etorri behar dute 1/3

zortziko iragazkiek.

1.4.—Bestelako tresnak

Oihartzun-denbora neurtzeko erabilitako tresnak UNE EN

20354an ezarritako betekizunak bete behar dituzte.

Aireko zarata-isolamenduaren neurketarako erabiliko den soinu

emisioaren kateak ondoko baldintzak bete beharko ditu:

—Aztertutako maiztasun-rangoan espektro egonkorra sortzea.

—Zarata jasotzen duen lokalak hondo-zaratarekiko behar bezain

maila altua izango duela ziurtatzea eta maiztasun-banda bakoitzean

hondo-zarata baino, gutxienez, 10 dB altuagoko maila bermatzea.

Horrela ez bada, azaldu bezala, zuzenketak egingo dira.

—Komenigarria da 6 dB baino maila altuagoko alderik ez egotea

bata bestearen ondoan dauden 1/3 zortziko banden artean.

Soinu-kolpeak emateko makina normalizatua izateko UNE ENISO

140-6an zehaztutako arauak bete behar ditu.

Dardara kontrolatzeko, kontuan izan behar da neurketako

katea maiztasun-rangoarekin (1-80 Hz) bateragarria izan behar dela.

Oro har, Dardaren aurrean Giza-erantzunerako Neurgailuei

buruz UNE EN 28041ean zehaztutako betekizunak bete beharko

ditu.

Neurketen kalitatea bermatzeko, ekipoek tresnen mantenimendurako

eta kalibraziorako planean sartuta egon beharko dute,

baita kalibraziorako epea eta kalibrazioaren trazabilitatea ere.

Sonometroak, gutxienez, egunero egiaztatuko dira, dagozkien

soinu-kalibragailuen bidez.

Erabilitako ekipoek (sonometroak eta kalibragailuak) urteroko

kalibrazio planean sartuta egon beharko dute.

2.—Hondo zaratengatiko zuzenketa

Inmisio maila neurtu behar den lekuetan hondo-zarata ere neurtu

behar da jarduerak eragindako mailetan inmisioak eragiten ez

duela ziurtatzeko.

Eragozpen-iturria jarduten ari ez denean dagoen zaratamaila

hondo-zarata da.

Eragozpen-iturriak eragindako batez besteko maila baino 3 dB

txikiagoa izan behar da hondo-zarata.

Eragozpen-iturria jarduten dagoela zein ez dagoela neurtutako

zarata mailen arteko aldea 10 dB-koa baino txikiagoa, baina 3 dBkoa

baino handiagoa bada, zuzenketa honi ekingo zaio:

—Neurketa zainketari edo ikuskapenari badagokio, neurtutako

balioari ondoko taulako mailen diferentziari dagokion balioa kenduko

zaio zuzenketa egiteko.

Hondo-zaratengatiko zuzenketa

Mailen diferentzia

Diferentzia < 3 dB 3 - 4 > 4 - 5 > 5 - 6 > 6 - 8 > 8 - 10

Zuzenketa Ez 2,5 2 1,5 1 0,5

—Ingenieritza-neurketen kasuan, zuzenketa egiteko ondoko

formla erabiliko dugu:

L = 10 log (10(Lneurtua/10) – 10(LHZ/10))dB

Donde,

L: zuzendu ondorengo azken maila dB-tan.

Lneurtua: zarata-iturria jarduten ari dela neurtutako maila.

LHZ: zarata-iturria jarduten ari ez dela neurtutako hondo-zarataren/

hondo-dardararen maila.

Mailen arteko aldea 3 dB-koa baino txikiagoa bada, hondo-zaratak

neurtutako mailetan eragiten duela aipatuko da txostenean.

Neurketak maiztasunetan egiten direnean, zuzenketak maiztasun-

banda bakoitzean egingo dira.

Zarata-eragilea den tresna geldiarazi ezin bada, eta, ondorioz,

hondo-zarata neurtzerik ez badago, hondo-zaratari atxikitako maila

era honetara ebaluatuko da:

Neurketaldian soinuaren presio-maila (Lp) aztertuko da, eta

txostenean, teknikariaren ustez, aztertutako zarata-iturriari atxikita

ez dagoen maila hondo-zarataren mailatzat hartuko da.

3.—Neurketa motak

Eranskin honetan jaso diren neurketa-motak hauexek dira:

—Barnealdeko ingurugiroan soinu-maila zehaztea dBA-tan.

—Kanpoaldeko ingurugiroan soinu-maila zehaztea dBA-tan.

—Lokalen arteko aireko zarata-isolamendua «in situ» zehaztea.

—Fatxadetan aireko zarata-isolamendua «in situ» zehaztea.

—Lokalen artean kolpe bidezko zarata-isolamendua «in situ»

zehaztea.

—Eraikinen dardara-maila zehaztea.

Neurketen arteko konparazioa egin ahal izateko eta errazteko,

neurketa mota desberdinetarako zein prozedura erabili zehaztuko

dira ondoko orriotan eta, neurketaren zehaztasun maila kontuan

hartuta, metodo desberdinak bereiztuko dira, horrela dagokionean.

Eranskin honetan jaso diren neurketa-motak hauexek dira:

4.—Soinu-maila osoa zehaztea

4.1.—Barnealdeko ingurugiroan soinu-maila zehaztea

Zainketa-neurketak

Ukitutako lokalean eta etxebizitzetan dagoen soinuaren presio-

maila zehaztea; horretarako, etengabeko zarata-maila baliokidea

(Leq) eta gorengo maila (Lmax) parametroak erabiliko dira; erantzuna

«Fast» denboran eta ponderazioa A maiztasunean.

—UNE EN 60804-Sonómetros Integradores-en aipatu bezala,

gutxienez, 2 motako sonometro integratzailea erabiliko da aipatutakoa

zehazteko.

—Neurgailuak, gutxienez, egunero egiaztatuko dira.

—Eraginik handiena jasotzen duen gelaren erdialdean (sukalde,

bainugela eta korridoreetan ez) eta edozein objektu edo gainazaletik

ahalik eta urrunen eta ateak eta leihoak itxita daudela egingo

da neurketa.

—Ahal denean hondo-zarata neurtuko da; hau da, kontrolatu

behar den zarata-iturria nabaritzen ez dela.

—Aztertu behar den zarata 3 alditan eta jarraian neurtuko da.
Neurketarako denbora zarata-motak zehaztuko du; hala ere,

zarata-moten aldaketak jasotzen dituzten denboraldiak aukeratuko

dira. Era horretara, hondo-zarataren gainetik identifika daitezkeen

etengabeko zaratak 10 segundotik minutu batera arteko denboran

neurtu daitezke, baina denboraldia luzatu (soinu-neurgailuaren pantailan

Leq maila finkatzeko beste denbora) beharko da zarata etendunak

neurtzeko.

Noizbehinkako zaratak neurtzeko gertakizunak irauten duen

bitartean egingo da neurketa eta neurketa-denbora (garajeko atea,

igogailua, konpresorea) jasoko da eta, gertakizuna errepikatzen bada,

maiztasuna ere bai.

Neurtu diren Leq balioen eta balio maximoen gorengo balioaren

arteko batez bestekoa izango da balio adierazgarria.

Txostenean datu hauek agertu behar dute:

Teknikariaren izena.

Eguna, ordua, helbidea.

Erabilitako ekipoa (modeloa eta serie-zk.).

Zarataren deskripzioa.

Zarata-mota (etengabea, etenduna, oldarkorra…).

Zarata-iturria.

Neurketa mailak.

Egon daitezkeen osagai tonal edo oldarkorren balorazio subjektiboa.

«Zainketa-neurketak» Ingurugiroko teknikariek balioztatu

beharko dituzte, baldin eta dagozkien mailatik ± 3 dB-ko aldea

badago, edo osagai tonal edo oldarkorrak daudela baloratzen

bada.

Ikuskatzeko neurketak

Aurrekoan aipatutako neurketen antzekoak dira, baina aldaketa

hauekin:

—UNE EN 60804-Sonometro integratzaileetan aipatu bezala,

gutxienez, 1 motako sonometro integratzailea erabiliko da aipatutakoa

zehazteko.

—Neurketak horretarako prestatuta dauden teknikariek egingo

dituzte.

—Neurketa egin aurretik eta egin ostean, sonometroa ondo

dabilen egiaztatuko da soinu-kalibragailu baten bidez.

Txostenean datu hauek agertu behar dute:

Teknikariaren izena.

Eguna, ordua, helbidea.

Erabilitako ekipoa (modeloa eta serie-zk.).

Zarataren deskripzioa.

Zarata-mota (etengabea, etenduna, oldarkorra…).

Zarata-iturria.

Neurketa-mailak.

Hondo-zaratarengatiko zuzenketa.

Egon daitezkeen osagai tonal edo oldarkorren balorazio subjektiboa.

Zigorrak: zarata-motaren arabera.

Ingeniaritza-neurketa

Ukitutako lokalean eta etxebizitzetan dauden soinuen presiomailak

zehazteaz gain, osagai tonal edo oldarkorrak zehazten lagunduko

du.

UNE EN 60804an aipatu bezala, 1 motako sonometro integratzailearekin

eta IEC 225ean adierazi bezala, maiztasun-iragazkiekin

neurtuko da.

Neurketa egin aurretik eta egin ostean, sonometroa ondo dabilen

egiaztatuko da soinu-kalibragailu baten bidez.

Aurreko ikuskatzearen bidez, eragozpen-iturriak identifikatuko

dira.

Neurketak egiteko, zarata-iturria gehienezko emisio posizioan

edo zarata eragilea den tresnak har dezakeen gehienezko zarata

emisioan jarriko da.Tresnak era desberdinetan jarduten duenean,

jarduera nominalari eta gehienezko jarduerari dagokien eran ebaluatuko

dira.

Zarataren izaera honela definituko da: etengabea, etenduna,

oldarkorra, tonu garbia dagoen eta abar.
Jarduteko era desberdinak jaso ahal izateko, neurketa zarataeragile

den lokalean edo jardueraren inguruan egingo da. Informazio

horri esker, neurketak zein baldintzatan egin diren jakingo da, eta

neurketen arteko konparazioa eta errepikatzeko aukeren berri ere

emango digu.

Jardueraren eraginik handiena jasotzen duen lokalean egingo

dira neurketak; neurketak egin bitartean, ateak eta leihoak

itxita egongo dira eta teknikaria besterik ez da egon behar lokalean.

Hiru neurketa egingo dira jarraian lokalaren hiru posizio desberdinetan;

gutxienez, lurretik 1,2 m-ko altuerara, eta gelan egon

daitezkeen leihoetatik metro batera baino distantzia handiagora eta

objetu oihartzun eragileetatik 0,7 m-ra baino gehiagora, eta neurketa

posizioen artean 0,5 m-ko aldea egon behar du. Leq eta Lmax

mailak zehaztuko dira. Neurketarako unea zarata-iturri den jardueraren

arabera aukeratuko da eta, betiere, zarataren gorabeheren

maila adierazteko bezain luzaroan neurtuko da. Dena dela, erabilitako

denbora-neurria txostenean jasoko da.

Neurketaren erantzunerako FAST denbora eta A maiztasunponderazioa

erabiliko dira.

Zarata etengabea denean egindako neurketen batez bestekoa

izango da Leq maila adierazgarria, bai eta zarata etenduna

denean neurtutako Leq mailaren gorengo balioa ere.

Aldizkako eta zarata etendunen kasuan, jarduera denboraren

LAeq maila zehaztuko da, eta, aldi berean, baita iraupena eta

zenbat aldiz gertatzen den ere. Maila baloratzeko erabiliko den

balio adierazgarria (LAeq;To) formula honetatik eragindakoa

izango da:

LAeq,T0= LAeq,periodo +10log (Tperio)/T0

Neurketaren Lmax maila adierazgarria neurtutako baliorik handiena

izango da.

Gainera, zarata oldarkorrak edo osagai tonalak daudela jakinez

gero, dagozkien zigorrak ezartzeko asmoz, honako neurketa

osagarriak egingo dira:

Osagai oldarkorrak dauden ebaluatzeko, «Lmax» gorengo maila

zehaztea “Impulse” denbora-ponderazioarekin eta A maiztasunponderazioarekin.

Osagai tonalak dauden ebaluatzeko, 1/3 zortziko bandetan soinu-

maila zehaztea iragazkien bidez.

Neurketak oihartzunik ez dagoen geletan egingo dira; beraz,

ez da neurketarik egingo sukaldeetan, bainugeletan ezta korridoreetan

ere.

Txostenean datu hauek agertu behar dute:

Teknikariaren izena.

Eguna, ordua, helbidea.

Erabilitako ekipoa (modeloa eta serie-zk.).

Zarataren deskripzioa.

Zarata-mota (etengabe egonkorra, etengabe aleatorioa, noizbehinkakoa,

oldarkorra…)

Zarata-iturria; jarduteko era edo eren deskripzioa.

Jarduera baldintza desberdinetan zarata igorlearen eta hartzailearen

neurketa-mailak.

Osagai tonalik dagoen.

Osagai oldarkorrik dagoen.

Zigorrak.

Zarata-iturrien kokapena eta neurketa guneen eskema.

4.2.—Kanpoaldeko ingurugiroan soinu-maila zehaztea

Zainketa-neurketak

UNE EN 60804an aipatu bezala, gutxienez, 2 motako sonometro

integratzailea erabiliko da etengabeko zarata-maila baliokidea

(Leq) zehazteko, erantzuna «Fast» denboran eta «A» maiztasun-

ponderazioan.

Eraikinaren kanpoaldean egiten diren neurketak eraikinaren

fatxadatik 2 m-ra eta lurretik 1,5 m-ko altuerara egiten dira, edo ustez

eraginik handiena jasaten duen fatxadaren altueran.

Neurketak lurra baino maila altuagotik egiten badira, neurketa

sonometroa leiho edo balkoi batetik atera eta 1 m baino distantzia

txikiagora jarrita egingo da. Horrela egindako neurketak

zuzendu egin behar dira, eta horretarako, neurketari 3 dB

kenduko zaizkio.

Neurketak aire zabalean egiten badira (inguruan eraikinik ez

dela), neurketari 3 dB gehituko zaizkio (eraikinen isla kontuan

hartzeko).

Haizearen aurkako babesteko pantailak erabiliko dira.

Euria ari badu, edo haize gogorra edo kontrako haizea

badabil, ez da neurketarik egingo.

Ordenantza honetan zehaztutako denboraldietarako (egunez/

gauez) Leq lortzeko garrantzitsuak diren zarata-iturriaren jarduera

epeak jaso behar ditu neurketak.

Zarata-iturriaren ohiko jarduera baldintzetan egin beharko dira

neurketak eta mailarik altuenak erakusten dituzten denboraldiak aukeratuko

dira, horiek baitira eragozpen handienak sortzen dituztenak.

«Zainketa-neurketak» Ingurugiroko teknikariek balioztatu

beharko dituzte, baldin eta dagozkien mailatik ± 3 dB-ko aldea

badago, edo osagai tonal edo oldarkorrak daudela baloratzen bada.

Neurketa-txostenean barneko zaratarako jaso diren aspektu

berberak bilduko dira.

Ikuskatzeko neurketak

Aurreko neurketen antzekoak dira, baina zenbait aldaketarekin:

—UNE EN 60804-Sonometro integratzaileetan aipatu bezala,

1 motako sonometro integratzailea erabiliko da aipatutakoa zehazteko.

—Neurketak horretarako prestatuta dauden teknikariek

egingo dituzte.

—Neurketa egin aurretik eta egin ostean, sonometroa ondo

dabilen egiaztatuko da soinu-kalibragailu baten bidez.

—Neurketa-txostenean barneko zaratarako jaso diren aspektu

berberak bilduko dira.

Ingeniaritza-neurketak

Kanpoaldeko ingurugiroan soinu-mailen neurketa ISO 1996

arauak zehazten duenarekin bat etorriz egingo da.

Eraikinaren kanpoaldean egiten diren neurketak eraikinaren

fatxadatik 2 m-ra eta lurretik 1,5 m-ko altuerara egiten dira, edo ustez

eraginik handiena jasaten duen fatxadaren altueran. Neurketak aire

zabalean egiten badira (inguruan eraikinik ez dela), neurketari 3

dB gehituko zaizkio (eraikinen isla kontuan hartzeko). Neurketak

egiteko mikrofonoa fatxadaren kontra jartzen bada edo 1 m-ra

baino hurbilago, orduan, emaitza zuzentzeko 3 dB kenduko

zaizkio.

Dena dela, mikrofonoa fatxaden izkinetatik 1 m-ra baino distantzia

handiagora kokatu behar da.

Eguraldiaren gorabeherak ere kontuan izango dira. Gomendagarria

da neurketak eguraldia ahal den eta egonkorrena denean

egitea (haize gutxi eta zarata-iturritik hartzailearenganantz jotzen

duela edo tenperatura-alderanzketa arina dagoenean, batez ere,

gauez). Dena dela, neurketa egin bitartean izandako eguraldiaren

berri emango da, bai eta neurketan eguraldiak zein eragin izan dezakeen

ere.

Haizearen aurkako babesteko pantailak erabiliko dira.

Euria ari badu, edo haize gogorra (5 m/s-ko baino abiadura handiagoa)

edo kontrako haizea (hartzailetik igorlerantz) badabil, ez

da neurketarik egingo.

Iturria eta hartzailearen arteko distantzia 25 m-koa baino txikiagoa

bada, iturriaren altuera 2 m-koa baino txikiagoa bada eta

hartzailea 1,5 m-ko altuera baino beherago badago, ez dago eguraldia

kontuan hartu beharrik. (A egoera).

Halaber, igorle-hartzaileen arteko altuera handiagoa denean

ere ez da eguraldia aintzat hartuko, bien arteko distantzia 50 m baino

txikiagoa bada. (B egoera).

Ordenantza honetan zehaztutako denboraldietarako (egunez/

gauez) LAeq eta Lmax lortzeko garrantzitsuak diren zarataiturriaren

jarduera epeak jaso behar ditu neurketak.

Erreferentzia gisa, hona hemen zarata-iturri hauentzako har

daitezkeen denboraldiak:

Trafikoa: 15 minutuko erregistroa, trafikoaz gain gertatzen diren

zaratak ere aztertzen direla. Egunez egingo diren neurketetan komeni

da 13:00etatik 15:00etara ez egitea. Gauez, neurketak 23:00etatik

24:00etara egingo dira gaueko Leq-aren (22:00etatik 08:00etara)

balio adierazgarria lortzearren. Neurketa zehatzagoak behar

izanez gero, 24 edo 48 orduko etengabeko erregistroak egingo

dira.

Noizbehinkako eta etengabea ez den jardueraren zarataren

kasuan, jarduera garaiko Laeq maila zehaztuko da, bai eta zein den

iraupena eta zenbat aldiz gertatzen den ere. Maila baloratzeko erabiliko

den balio adierazgarria (LAeq;T0) formula honetatik eragindakoa

izango da:

LAeq,T0= LAeq,periodo +10log (Tperio)/ T0

Zarata-iturriaren ohiko jarduera baldintzetan egin beharko dira

neurketak eta mailarik altuenak erakusten dituzten denboraldiak aukeratuko

dira, horiek baitira eragozpen handienak sortzen dituztenak.

4.2.1.—Parametro osagarriak

Kasu batzuetan eta analisiak osatzeko, beharrezkoa izango da

zarata-iturriaren definizio hobea emango diguten beste parametro

batzuk erregistratzea. Esate baterako, honako hauek ditugu:

Ln: Maila pertzentilak. Zarata-iturri bat baino gehiago dagoenean

erabiliko ditugu zaraten artean bereizteko.

T: Prozesuaren jarduera denboraldia.

N: Zikloa zenbat aldiz errepikatzen den.

Leq,maiztasuna: Leq maila maiztasun banda bakoitzean.

Osagai tonalak eta horiei dagozkien zigorrak ezartzeko da.

4.2.2.—Neurtutako mailen zuzenketa

Hondo-zaratari dagokion atalean zehaztutako zuzenketak

osatzeko, neurtutako mailei zuzenketa hauek egingo zaizkie

honako arrazoi hauengatik:

—Osagai tonalak.

—Osagai oldarkorrak.

Azken maila osagai tonalen arabera egindako zuzenketa eta

osagai oldarkorren arabera egindako zuzenketa independenteen

arteko batuketa izango da.

Neurketaren txostena

Neurketaren txostenean datu hauek agertu behar dute:

—Neurketak egiten dituen erakundearen izena.

—Txostenaren zenbakia.

—Eskatzailea.

—Jarduerari eta ukitutako lokalari buruzko datuak:

—Mota.

—Helbidea.

—Herria.

—Neurketarako zein epe aukeratu diren eta zarata-iturriaren

jardueraren baldintzak.

—Ikuskapenaren datuak:

—Eguna.

—Ordua.

—Teknikaria.

—Neurketarako ekipoa (egilea, modeloa, serie.–edo kode-zenbakia

eta abar)

—Neurketaren lekua.

—Neurketen kokapena: beharrezkoa iritziz gero, krokisak jarriko

dira.

—Hondo-zarata (ahal den guztietan).

—Metodologia eta/edo prozedura: Ordenantza honen aipamena

egingo da, bai eta ezarritako arauena (ISO 1996) ere. Erabilitako

prozeduraren deskripzioaren laburpena jarriko da. Metereologiaegoeraren

balizko eragina ere aipatuko da (kanpoaldeko neurketak,

eguraldiaren eragina dagoenean).

—Ebaluazio irizpideak: Ordenantza honen aipamena egingo

da eta gune motaren arabera inmisio mailen muga zehatzak aipatuko

dira eta ezargarria denean lokalen arteko betekizunen gutxiengo

mailak, bai eta, emisio mailak direla eta, jarduera.–lizentziaren proiektuan

zehaztutako betekizunak ere.

—Emaitzak: honako hauek agertuko dira: neurtutako mailak,

parametroak, neurketen arteko denbora tarteak eta zuzenketak.

—Ondorioak: Ordenantza honetako betekizunen arabera

egindako neurketaren emaitzak balioztatuko dira.

5.—Lokalen arteko aireko zarata-isolamendua zehaztea

Ikuskatzeko neurketak

¡Bi lokalen arteko mailen aldea aireko zarataren isolamenduaren

adierazletzat har daiteke, eta zarata-iturri eta zarata-hartzaile

diren lokaletako soinuaren presio-mailen arteko aldearen bidez definituko

da dB-tan.

D = L1 —L2

Non,

L1: zarata-iturri den lokaleko soinuaren presio-maila.

L2: zarata-hartzaile den lokaleko soinuaren presio-maila.

Neurketa hauek lokal hartzailea altzariz jantzita dagoenean

baino ezin da egin, ez baita oihartzun-denboraren zuzenketarik

egiten.

Neurketa egin bitartean, zarata-iturri eta zarata-hartzaile

diren lokaletan ateak eta leihoak itxita egongo dira.

Espektroaren egonkortasuna bermatzeko, zarata-iturri den lokalean

ahalik eta soinu-esparrurik lausoena eragingo da.

Neurketarako UNE EN 60804an zehaztutako 1 motako sonometro

integratzailea erabiliko da.

Neurketa egin aurretik eta egin ostean, neurgailuak ondo dabiltzan

egiaztatuko da soinu-kalibragailu baten bidez.

Zarata-iturri den lokalaren neurketa egiteko zarata-hartzaile den

lokaletik hurbilen dagoen zarata-iturriko lokalaren gunean egingo

da. Aipatutako gune horretan eta sonometroa erabiliz, ekorketa egingo

da, baina zarata-iturriaren eremu zuzenean sartu gabe eta,

gutxienez, hormetatik eta trabetatik 1 m-ra. Horrela, gertakizunaren

denboraldi adierazgarriaren batez besteko maila baliokidea, LAeq,

izango dugu.

Ukitutako lokalean bi neurketa egingo dira. Lehenengo neurketan

eta zarata-iturria jarduten ari ez dela, hondo-zarata neurtuko

da. Zarata-iturri den lokalean egindako neurketa sasoian izandako

egoera berean egingo da lokal hartzailearen bigarren neurketa.

Zarata-hartzaile den lokalean ekorketa egingo da sonometroaren

bidez, baina, gutxienez, hormetatik eta trabetatik 1 m-ra baino

urrunago. Dena dela, zarata-iturriak ukitutako lokalean hondozarata

baino, gutxienez, 3 dB-ko zarata-maila handiagoa eragin

behar du.

Erabilitako prozeduraren deskripzio laburra jarriko da txostenean:

erabilitako zarata-iturria eta horren kokapena, zarata-iturri eta

zarata-hartzaile diren lokalak, neurketako soinu-mailak eta mailen

arteko aldea, bai eta eguna, neurketak egin dituzten teknikariak eta

lokalaren helbidea ere.

Ingeniaritza-neurketak

Neurketak egitean kontuan hartuko dira UNE EN ISO 140-

4:1999ko arauak.

Lokalen arteko aireko zarata-isolamenduaren definizioa hauxe

da: estandarizatutako mailaren diferentzia oihartzun-denborarekiko.

Dnt = L1 – L2 + 10 log T/T0

Non,

L1: zarata-iturri den lokaleko soinuaren presio-maila.

L2: zarata-hartzaile den lokalaren soinuaren presio-maila.

T: zarata-hartzaile den lokaleko oihartzun-denbora.

To: 0.5 seg erreferentzirako oihartzun-denbora.

Neurketa egin bitartean, zarata-iturri eta zarata-hartzaile

diren lokaletan ateak eta leihoak itxita egongo dira.

Espektroaren egonkortasuna bermatzeko, zarata-iturri den

lokalean ahalik eta soinu-esparrurik lausoena eragingo da beste

zarata-iturri baten bidez. Aipatutako zarata-iturriak neurgailuei

buruzko atalean ezarritako betekizunekin bat etorri beharko du.

Erabilitako prozeduraren deskripzio laburra jarriko da txostenean:

zarata-iturri eta zarata-hartzaileen posizio kopurua, posizio bakoitzeko

zenbat neurketa eta abar, bai eta lokalen antolamendua ere.

Zarata-iturri den lokala bolumen handikoa bada edo sail

ugari baditu, ukitutako lokaletik hurbilen dagoen saila hartuko da

zarata-iturritzat, eta sail hori hartuko da neurketa egiteko.

Ukitutako lokalaren mailak gelaren leku huts batean edo,

gutxienez, oihartzun-iturri den edozein eragozpenetik 0,7 m-ra eta

3 posizio aleatoriotan neurtuko dira. Gelaren bolumena oso handia

izanez gero, posizio gehiagotan neurtu daiteke.

Zarata-hartzaile den lokala hutsik dagoenean baino ez dugu

kontuan hartuko oihartzun-denbora. Kasu horretan, zarata-iturria

bazter batean jarri eta, gutxienez, 3 neurketaldi egingo dira zarataiturritik

1 m-ra eta oihartzun eragile den edozein gainazaletik

0,7 m-ra. Gelaren bolumena oso handia izanez gero, zarata-iturri

eta zarata-hartzaileen neurketak posizio gehiagotan egingo da Dena

dela, erabilitako prozeduraren deskripzio laburra jarriko da txostenean.

Neurketak 1/3 zortziko bandetan eta, gutxinez, 100 Hz-tik 3,15

kHz-ra bitarteko maiztasun-rangoan egingo dira.

Emaitzak taula eta grafikoetan emango dira.

UNE EN ISO 717 1 partea-1998aren arabera, DnTw indizea

ez ezik, zarata arrosaren espektrora moldatzeko bidea ere aurkeztuko

dira dBA unitateetan. Halaber, neurketa-rangoa 50 Hz.–5 kHz

tarteraino handitu behar den kasuetan, handitutako espektroa neurtzeko

bidea azalduko da.

Neurketaren txostena

Neurketaren txostenean datu hauek agertu behar dute:

—Neurketak egiten dituen erakundearen izena.

—Eskatzailea.

—Txostenaren zenbakia.

—Jarduerari eta ukitutako lokalari buruzko datuak:

—Mota

—Helbidea

—Lokalen datu bereziak (beharrezkoa izanez gero, krokisa ere

aurkeztuko da). Lokalen bolumena eta horma/forjaketaren deskripzioa

(gainazala eta osagaia, jakinez gero).

—Neurketaldiaren datuak:

—Eguna.

—Ordua.

—Teknikaria.

—Neurketarako ekipoa (egilea, modeloa, serie-zenbakia eta

abar).

—Metodologia eta/edo prozedura: Ordenantza honen aipamena

egingo da, bai eta UNE EN ISO 140ko arauena ere.Erabilitako prozeduraren

deskripzioaren laburpena jarriko da; esaterako, neurketen

kokapena, kopurua eta abar.

—Emaitzak: honako hauek agertuko dira: maiztasun-banda

bakoitzeko isolamendu-kurbaren taula eta grafikoa, bai eta ISO 717

(DnTw)-arekin bat etorriz, neurtutako isolamendu-indizea. Hondozaratak

emaitzetan eragiten badu, neurketaldiaren hutsune hori aipatuko

da.

—Ondorioak:Kontrolatu nahi den jarduera-motaren isolamendua

dela eta, Ordenantza honekin bat datorren aipatuko da.

6.—Fatxadetan aireko zarata-isolamendua zehaztea

Ikuskatzeko neurketak

Fatxadaren isolamendu gordina fatxadaren aireko zarata-isolamenduaren

aurrean duen balio adierazle gisa har daiteke, eta lokal

kanpoan eta barnean dBtan neurtutako soinuaren presio-mailen

arteko diferentziaren bidez definituko da.

D = L1 – L2 – 3

Non,

L1: zehaztutako zarata-iturri baten eraginpean dagoen lokal

barrualdeko soinuaren presio-maila.

L2: aipatutako zarata-iturria jarduten ari den bitartean, lokal

barrualdeko soinuaren presio-maila ateak eta leihoak

itxita.

Neurketa hauek zarata-hartzailea den lokala altzariz jantzita

dagoenean baino ezin da egin, ez baita oihartzun-denboraren zuzenketarik

egiten.

Zarata-maila neurtzeko kanpoaldeko zarata-iturriren bat erabiliko

da; adibidez, trafikoaren zarata.

Neurketarako UNE EN 60804an zehaztutako 1 motako sonometro

integratzailea erabiliko da.

Neurketa egin aurretik eta egin ostean, sonometroa ondo dabilen

egiaztatuko da soinu-kalibragailu baten bidez.

Kanpoaldeko neurketaldia egiteko sonometroa kanporantz aterako

da leihoak, ahalik eta zirrikiturik txikiena duela. Horrela, neurtutako

eta egonkorra den zarata-iturriaren Leq maila izango dugu.

Zarata-iturriaren arabera, neurketaldiak 5 minutu baino gehiago iraun

dezake; adibidez, trafikoa neurtzen denean.Leihoak irekita badaude,

ez da zuzenketarik egin beharko. Neurketa zarata-hartzaile den

lokalaren erdi-erdian egingo da; bi neurketaldi egingo dira. Lehenengo

neurketaldian, eta zarata-iturria jarduten ari ez dela, hondozarata

neurtuko da. Bigarren neurketaldia zarata-iturria jarduten ari

dela egingo da, baina neurtzen ari garen zarata-iturriari lotuta ez

dauden zaratak saihestuko dira.

Dena dela, zarata-iturriak ukitutako lokalean hondo-zarata

baino, gutxienez, 3 dB-ko zarata-maila handiagoa eragin behar du.

Horrela ez bada, neurketa hondo-zarata txikiagoa denean egingo da.

Erabilitako prozeduraren deskripzio laburra jarriko da txostenean:

erabilitako zarata-iturria eta horren kokapena, ukitutako

fatxada eta ukitutako lokalaren deskripzioa, neurketaldiko soinu-mailak

eta mailen arteko aldea, bai eta eguna, neurketak egin dituzten

teknikariak eta lokalaren helbidea ere.

Ingeniaritza-neurketak

Neurketak UNE EN ISO 140-5:1999ren arauekin bat etorriko

dira.

Fatxadaren aireko zarata-isolamenduaren definizioa hauxe da:

estandarizatutako mailaren diferentzia oihartzun-denborarekiko.

Hauxe da: fatxadatik 2 m-ra neurtu den kanpoaldeko soinuaren

presio-mailaren eta ukitutako lokalaren barnealdeko soinuaren

presio-mailaren (L2) espazio-denboraren batez besteko balioaren

arteko diferentzia oihartzun denborarekiko eta dB unitateetan.Honako

ekuazio hau dagokio:

D2m,nT = L1,2m – L2 + 10 log T/T0

Non,

L1,2m: fatxadaren kanpoaldetik 2 m-ra dagoen soinuaren presio-

maila.

L2: zarata-hartzailean jasotako soinuaren presio-maila.

T: zarata-hartzaile den lokaleko oihartzun-denbora.

To: 0.5 seg erreferentziarako oihartzun-denbora.

Zarata arrosa edo zuria eragiten duen iturria erabiliz gero, honela

idatziko da: Dls,2m,nT.

Trafikoaren zarata erabiltzen bada zarata-iturri gisara, honela

idatziko da: Dtr,2m,nT.

Neurketaldia zarata-iturriarekin:

Zarata-iturria eraikinaren kanpoaldean posizio batean edo gehiagotan

jarriko da leihoaren arabera zehaztutako d distantziara eta

45º ± 5 eraso-angeluarekin.

Mikrofonoa hormaren kontra edo 2 m-ra baino hurbilago jartzen

bada, kanpoaldean egindako neurketari -3 dB zuzenketa egingo

zaio. Honela izango da ekuazioa.

DnT = L1 – L2 + 10 log T/T0 – 3

Erabilitako prozeduraren deskripzio laburra jarriko da txostenean:

zarata-iturri eta zarata-hartzaileen posizio kopurua, posizio

bakoitzeko zenbat neurketa eta abar, bai eta lokalen antolamendua

ere.

Ukitutako lokalaren mailak gelaren leku huts batean edo,

gutxienez, oihartzun-iturri den edozein eragozpenetik 0,7 m-ra eta

posizio aleatoriotan neurtuko dira. Lehenengo eta behin, zehaztutako

posizioetako hondo-zarata neurtuko da.

Ukitutako lokala hutsik dagoenean baino ez dugu kontuan hartuko

oihartzun-denbora. Kasu horretan, zarata-iturria bazter

batean jarri eta, gutxienez, 3 neurketaldi egingo dira zarata-iturritik

1 m-ra eta oihartzun eragile den edozein gainazal edo objetutik

0,7 m-ra. Gela bolumen handikoa izanez gero, zarata-iturri eta

zarata-hartzaileen arteko eragina posizio gehiagotan neurtuko da.

Dena dela, Erabilitako prozeduraren deskripzio laburra jarriko da

txostenean.

1/3 zortziko bandetan eta, gutxienez, 100 Hz-tik 3,15 kHz-ra

bitarteko maiztasun-rangoan neurtuko da.

Emaitzak taula eta grafikoetan emango dira.

UNE EN ISO 717aren 1-1998 partearen arabera, Dls,2m,nT,w edo

Dtr,2m,nT,w elementuen maila normalizatua eta ponderatua ez ezik, araudi

horretan bertan zehaztutako zarata arrosaren espektrora edo trafikoaren

espektrora moldatzeko bidearen arteko aldea aurkeztuko

da dBA unitateetan. Halaber, neurketa-rangoa 50 Hz eta 5 kHz tarteraino

handitu behar den kasuetan, handitutako espektroa neurtzeko

terminoa azalduko da.

Neurketaren txostena

Neurketaren txostenean datu hauek agertu behar dute:

—Neurketak egiten dituen erakundearen izena.

—Eskatzailea.

—Txostenaren zenbakia.

—Jarduerari eta ukitutako lokalari buruzko datuak:

—Mota

—Helbidea

—Lokalen datu bereziak (beharrezkoa izanez gero, krokisa ere

aurkeztuko da). Lokalen bolumena eta horma/forjaketaren deskripzioa

gainazala eta osagaia, jakinez gero).

—Neurketaldiaren datuak:

—Eguna.

—Ordua.

—Teknikaria.

—Neurketarako ekipoa (egilea, modeloa, serie-zenbakia eta

abar).

—Metodologia eta/edo prozedura: Ordenantza honen aipamena

egingo da, bai eta UNE EN ISO 140ko arauena ere.Erabilitako prozeduraren

deskripzio laburra jarriko da; esaterako, neurketen

posizioak, kopurua eta abar.

—Emaitzak: honako hauek agertuko dira: maiztasun-banda

bakoitzeko isolamendu-kurbaren taula eta grafikoa, bai eta ISO 717

DnTw)-arekin bat etorriz, neurtutako isolamendu-indizea. Hondo-zaratak

emaitzetan eragiten badu, aipatu egingo da

—Ondorioak:Kontrolatu nahi den jarduera-motaren isolamendua

dela eta, Ordenantza honekin bat datorren aipatuko da.

7.—Lokalen arteko kolpe bidezko zarata-maila zehaztea

Ingeniaritza-neurketak

UNE EN ISO 140-7:1999 araudia kontuan hartuko da neurketak

egitean.
Kolpe bidezko zarata-maila zarata-hartzaile den lokalean

soinu-kolpeak emateko makina normalizatuak eragindako soinuaren

presio-maila estandarizatuaren bidez zehaztuko da. Honela da:

LnT = Li – 10 log (T/T0)

non,

Li: zarata-hartzaile den lokaleko soinuaren presio-maila dB-tan.

T: zarata-hartzaile den lokaleko oihartzun-denbora.

To: 0.5 seg erreferentziarako oihartzun-denbora.

Soinu-kolpe makina (UNE EN ISO 140-6:1999 araudian

zehaztua) jarduera gogaikarria eragiten duen lokalaren forjaketan

kokatuko da, forjaketaren ekorketa aleatorioa egiteko egoki diren

hainbat posiziotan. Lokal txikietan neurketa, gutxienez, 4 posiziotan

egingo da.

Zarata-hartzaile den lokalean eragindako soinuaren presio-mailaren

bi neurketaldi edo gehiago egin ahal dira makinaren posizio

bakoitzean.

Txostenean erabilitako neurketa kopurua eta neurketon posizioaren

deskripzioa aipatuko da.

Zarata-hartzaile den lokaleko soinuaren presio-mailak lokalaren

erdi-erdian neurtuko dira. Lokala bolumen handikoa bada, neurketa

posizio gehiagotan egingo da.

Neurketa egin aurretik eta egin ostean, sonometroa ondo dabilen

egiaztatuko da soinu-kalibragailu baten bidez.

Zarata-hartzaile den lokala hutsik dagoenean baino ez dugu

kontuan hartuko oihartzun-denbora. Kasu horretan, zarata-iturria

bazter batean jarri eta, gutxienez, 3 neurketaldi egingo dira zarata-

iturritik 1 m-ra eta oihartzun eragile den edozein gainazal edo

objektutik 0,7 m-ra. Gela bolumen handikoa izanez gero, zarataiturri

eta zarata-hartzaileen arteko eragina posizio gehiagotan neurtuko

da. Dena dela, Erabilitako prozeduraren deskripzio laburra jarriko

da txostenean.

1/3 zortziko bandetan eta, gutxienez, 100 Hz-tik 3,15 kHz-ra

bitarteko maiztasun-rangoan neurtuko da.

Zarata-hartzaile den lokaleko hondo-zarata neurtuko da eta

dagozkion zuzenketak egingo zaizkio. Baldin eta soinu-kolpe

makinak eragindako mailen eta hondo-zarata mailen arteko aldea

maiztasun-bandaren batean 3 dB-koa baino txikiagoa bada,

hondo-zaratak banda horiengan duten eragina txostenean aipatuko

da.

UNE EN ISO 717-2:1997an azaldu bezala, Lnw kolpe bidezko

soinuaren presio-maila ere aipatuko da.

Neurketaren txostena

Neurketaren txostenean datu hauek agertu behar dute:

—Neurketak egiten dituen erakundearen izena.

—Eskatzailea.

—Txostenaren zenbakia.

—Jarduerari eta ukitutako lokalari buruzko datuak:

—Mota.

—Helbidea.

—Ukitutako lokalaren bolumena.

—Lokalaren antolaketa (beharrezkoa izanez gero, krokisa ere

aurkeztuko da).

—Forjaketaren deskripzioa.

—Neurketaldiaren datuak:

—Eguna.

—Ordua.

—Teknikaria.

—Neurketarako ekipoa (egilea, modeloa, serie-zenbakia eta

abar).

—Metodologia eta/edo prozedura: Ordenantza honen aipamena

egingo da, bai eta UNE EN ISO 140ko arauena ere.Erabilitako prozeduraren

deskripzio laburra jarriko da; esaterako, neurketen

kokapena, kopurua eta abar.

—Emaitzak: honako hauek agertuko dira: maiztasun-banda

bakoitzeko kolpe bidezko zarata-mailaren taula eta grafikoa, bai eta

ISO 717 (Lnw)-arekin bat etorriz, neurtutako isolamendu-indizea.

Soinu-kolpe makinak sortutako soinuaren presio-mailari zenbait bandatan

hondo-zaratak eragiten badio, aipatu egingo da.
—Ondorioak:Kontrolatu nahi den jarduera-motaren isolamendua

dela eta, Ordenantza honekin bat datorren aipatuko da.

8.—Eraikinen dardara-maila zehaztea

Ingeniaritza-neurketak

Eraikinetan dardara igortzen duen edozein iturrik eragindako

dardara-maila zehazteko neurketak ISO 2631-2. partea-1978aren

arauari jarraituz gauzatzen da.

Neurketa-parametro gisara R.M.S. abiadura erabiliko da, 1 eta

80 Hz tarteko maiztasun-rangoan eta 1/3 zortzikoan zehaztuta.

Neurketaldirako batez besteko balioa edo gorengo balioa

erabiliko da kontuan hartuta zein dardara-mota den, etengabea ala

etenduna.

Hala ere, Neurketaldirako dardara-iturriaren jarduera mota desberdinak

aintzat hartuko dira, bai eta egoera desberdinetan dardara-

maila aldakorra izango da eta.

Ustez eraginik handiena jasaten duen posizioa aukeratu

behar da. Neurketak forjaketa zentroan egingo dira dardara ahalik

eta gehien zabaldu dadin (hau da, hobeto egurrezko behea duen

lekuan zeramikazkoa duenean baino, eta sentsorea errastrelen edo

habeen artean, anplifikazioa handiagoa da eta).

Ardatz bertikala hartuko da neurketaren norabidetzat, eta dardara

forjaketatik transduktorera era egokian transmititzen dela bermatuko

da. Behean moketa dagoenean, azalerometroak lurra zuzenzuzenean

ukitu dezan beharrezko tresna erabiliko da.

Neurketa egin aurretik eta egin ostean, neurgailua ondo

dabilen egiazta daiteke dardara-kitzikagailu baten bidez.

Lehenengo eta behin, eta ahal den guztietan, dardara-iturririk

jarduten ez dagoela hondo-dardara neurtuko da.

Horren ondoren, eta dardara-iturria jarduten ari dela, posizio

bakoitzean hiru neurketa egingo dira.

Neurketaren emaitza neurtutako K baliorik handiena izango da

eta, noizbehinka, ISO 2631 arauarekin (Ordenantza honetan

jasoa) bat, abiaduraren espektroarekin batera emandako oinarrizko

kurben grafikoa eta taulak ere aurkeztuko dira.

6. taulan K=1 oinarrizko kurbako balioak jaso dira.Kurba bakoitzaren

K balioak lortzeko, oinarrizko kurba hori faktore biderkatzaile

batekin biderkatu behar da.

dB re 10-6 m/s2-tan neurtutako Law dardara-maila osoa ere

jaso daiteke. Indize horren kalkulua ondoko ekuazioarekin

aterako da:

Law 10 log     (Ikusi formulea erderaz)
non,

Laj: 1/3 zortziko banda bakoitzean dB re 10-6 m/s2–tan neurtutako

maila da.

Kj: 5. taulan (ISO 2631 araudikoa) ikus daitekeen bezala, maiztasun-

banda bakoitzari dagokion ponderazio balioa da.

Neurketaren txostena.

Neurketaren txostenean datu hauek agertu behar dute:

—Neurketak egiten dituen erakundearen izena.

—Txostenaren zenbakia.

—Eskatzailea.

—Iturriaren deskripzioa:

- Jarduteko erak.

- Kokapena, mota eta abar.

—Ukitutako lokalaren identifikazioa eta deskripzioa:

—Neurketaldiaren datuak:

—Eguna.
—Ordua.

—Teknikaria.

—Lekua.

—Neurketaldiaren antolaketa.

—Metodologia eta/edo prozedura: neurketaldian erabilitako prozeduraren

deskripzio laburra jarriko da; esaterako, neurketen

posizioa, kopurua, batez bestekoak eta abar.

—Ebaluatzeko irizpideak: Ordenantza honen aipamena

egingo da.

—Emaitzak: neurtutako K balioa eta, beharbada, R.M.S.

abiadura-espektroen eta K (ISO) kurben taula eta grafikoa, bai eta

dB re 10-6 m/s2 (Law)-tan neurtutako dardara-maila osoa.

—Ondorioak: Ordenantza honetan xedatutako betekizunekin

bat datorren aipatuko da.

5. taula.—Kj ponderazio kurba maiztasunaren arabera, ISO 2631

araudiarekin bat

	Hz
	DB
	
	Hz
	dB

	1
	-0.1
	
	10
	-6.1

	1.25
	-0.2
	
	12.5
	-7.7

	1.6
	-0.3
	
	16
	-9.4

	2
	-0.5
	
	20
	-11.3

	2.5
	-0.8
	
	25
	-13.1

	3.15
	-1.2
	
	31.5
	-15.0

	4
	-1.7
	
	40
	-17.0

	5
	-2.5
	
	50
	-19.0

	6.3
	-3.5
	
	63
	-20.9

	8
	-4.7
	
	80
	-22.9


6. taula.—Abiaduraren oinarrizko kurba (K = 1) 1/3 zortzikoan,

ISO 2631 araudiarekin bat

	Hz
	Aceleración RMS m/s2
	
	Hz
	Aceleración RMS m/s2

	1
	0.0036
	
	10
	0.0063

	1.25
	0.0036
	
	12.5
	0.0078

	1.6
	0.0036
	
	16
	0.01

	2
	0.0036
	
	20
	0.0125

	2.5
	0.00372
	
	25
	0.0156

	3.15
	0.00387
	
	31.5
	0.0197

	4
	0.00407
	
	40
	0.025

	5
	0.0043
	
	50
	0.0313

	6.3
	0.0046
	
	63
	0.0394

	8
	0.005
	
	80
	0.05

1. irudia - K erreferentzia kurbak, ISO 2631-2. partea (dardara

eraikinetan) araudiarekin bat.

B. Zigortzeko irizpideak

1.—Hondo-zaratarekin alderatuta zarata-maila handitzeagatiko

zigorra

Jarduera berri batek lehendik zegoen zarata-maila 5 dB

baino gehiago handitzea badakar, neurtutako balioak zigortu

egingo dira, horren ondoren, taula honetako datuen arabera ebaluatu

ahal izateko.

Hondo-zaratarekin alderatuta zarata-maila handitzeak eragindako zuzentzea

Handitzea 1-5 dB > 5 -10 dB > 10 dB

Zigorra 0 3 dB 5 dB

2.—Osagai tonalengatiko zigorra

Honako prozedura hau erabiliko da osagai tonalak dauden ebaluatzeko.

20 eta 8000 Hz bitarteko maiztasunen artean 1/3 zortziko ebazpeneko

analisia egingo da, eta zehaztuko da zein bandatan den

soinuaren presio-maila aldameneko bandetako presioa baino

handiagoa.

Aztertutako bandaren eta aldameneko banden soinu-presioen

arteko desberdintasunak zehaztuko dira. Horren ondoren, desberdintasun

horien (Dm) neurketa aritmetikoa kalkulatuko da.

Osagai tonal bat baino gehiago baldin badago, jarri daitekeen

zigorraren gorengo balioa ezarriko da.

Zigorrak jartzeko honako taula honen arabera ezarriko dira:

Tono entzungarriengatiko zuzenketa

Maiztasun-rangoa Dm < 5 dB Dm < 8 dB Dm < 15 dB

20tik 125 Hz-ra 1 dB(A) 3 dB(A) 5 dB(A)

160tik 400 Hz-ra 3 dB(A) 5 dB(A) 5 dB(A)

500etik 8000 Hz-ra 5 dB(A) 5 dB(A) 5 dB(A)

Zigorra neurtutako maila osoari gehituz ezarriko da.

3.—Osagai oldarkorrengatiko zigorra

Presio-maila altuko eta iraupen laburreko (segundo bat baino

laburragoa, gehienetan) soinuak nabari direnean, ebaluatutako zaratak

osagai oldarkorrak dituela esango da.

Honako prozeduren bidez ziurtatuko da osagai oldarkorrak

dauden:

Neurketaldia zainketa erakoa bada eta «impulse» kostantedun

sonometrorik eduki ezean, minutu bateko neurketaldia egingo da

eta Leq eta gorengo mailaren arteko aldea egiaztatuko da. Bien arteko

aldea 10 dB-koa baino handiagoa bada, beharbada, osagai oldarkorrak

egongo dira.

Aipatutako aldea zehaztasun handiagokoa baldin bada, etengabeko

zarata-maila baliokidea (Leq) neurtuko da dB(A)-tan, eta

horren ondoren (ekipoak aldi berean egiteko aukera ematen badu,

horrela egingo da), denbora iraupen berean soinuaren presio-maila

Lmax neurtuko da sonometroaren «Impulse» denbora-neurketaren

bidez. Neurketa bien arteko aldea 3 dB-koa baino txikiagoa bada,

ez da osagai oldarkorrik egongo; aldiz, 3tik 6 dB-ra arteko aldea

dagoenean, osagai oldarkorrak argi nabari daitezke (3 dB-ko zigorra)

eta 6 dB baino handiagoa denean osagai oldarkorrak sendoak

dira (6 dB-ko zigorra).Parametro bien neurketa aldi berean egingo

da tresneria horretarako prestatuta badago.

Osagai oldarkorrengatiko zuzenketa

Lmax,impulse – Leq,T 0 - 3 3 - 6 > 6

Zigorra 0 3 dB 6 dB

4.—Zarataren iraupenarengatiko zuzenketa

Zarata-iturria une jakinean edo noizbehinka baino nabari ez

denean, gorengo mailari (Lmax), 3 dB-tan neurtuta dagoenari, zigorra

kenduko zaio.

Etendunak diren zarata-iturrietan neurtutako Leq,T maila

guztiaren iraupena ez da kontuan hartuko eta, ebaluazioa egiteko,

iraupen jakin batera egokituko dira.
– L erreferentzia = L jarduera + L denbora

– Denborarengatiko zuzenketa.

– L denbora = 10 log (T jarduera / T erreferentzia).

– Erreferentzia-denbora neurketaldi bakoitzerako ezarrita

dago.

5.—Zarata saihesgarriengatiko zigorra

Ingurugiroaren Babeserako Ordenantzarekin bat etorriz, kautelazko

neurriak hartuko dira, Udaleko teknikarien ustez, erraz

saihestu ahal den edo funsgabea den zarata dagoenean, Zaraten

eta dardaren aurkako Babespenerako Ordenantzaren 22. artikuluan

xedatutakoa betez.

III. eranskina

MOTOREDUN IBILGAILUEK SORTUTAKO

SOINU-MAILEN NEURKETA

I. 41 zenbakidun Araudia, zaratari dagokionean motozikletak

homologatzeko erabereko aginduei buruzkoa. Araudi hori

1958.eko martxoaren 20ko Genevako Itunari erantsitakoa

da, hain zuzen ere motoredun ibilgailuen tresna eta piezak

homologatzeko elkarrekiko onarpenari eta homologazio

horretarako erabereko baldintzak betetzeari buruzko.

Motozikletek sortutako zaratak neurtzeko

metodoak eta tresnak

1.—Neurgailuak

1.1.—Prezisio handiko soinu-neurgailua erabiliko da, gutxienez,

Elektroteknikarako Nazioarteko Batzordeak (ENB) zarata-neurgailuetarako

ezaugarriei buruzko «Prezisiozko sonometroak» 179

-(1965) argitalpenean adierazitakoak betez. Neurketa A kurbari eta

«azkar erantzuteko» denborari dagozkien haztapen-sare eta denbora-

konstantea erabiliz burutuko da.

1.2.—Soinu-neurgailua saioaldi bakoitzaren aurretik eta ostean

soinu-sorburu standar baten arabera kalibratuko da. Kalibratu horietako

batean soinu-neurgailuak adierazten duen balioak eta soinueremu

librean (hau da, urteroko kalibratuan) neurtutako azken

kalibratuari dagokion batez besteko balioak 1 dB-ko aldea edo alde

handiagoa badute, neurketa baliogabekotzat joko da. Benetako

aldea homologazioari buruzko jakinerazpenean emango da

aditzera.

1.3.—Motorearen biraketa-abiadura takometro independente

batekin neurtuko da; takometro horren zehaztasuna hain handia

izango da, lortutako zifrak benetako biraketa-abiadurarekiko,

gehienez, %3ko aldea izango du.

2.—Neurketa egiteko baldintzak

2.1.—Neurketak egiteko tokia.

2.1.1.—Neurketak gune zabalean egingo dira, giro-zarata eta

haizearena neurtu nahi den zarata baino gutxienez 10 dB(A) txikiagoa

izango da. 50 metroko erradioa duen gune zabal bat izan

daiteke, erdigunea, 10 metroko erradioduna gutxienez, ia guztiz horizontala

izan beharko da zementu, asfalto edo antzeko materialezkoa,

eta ez du eduki behar gainean elur-hautsik, belar handirik, lur bigunik,

errautsik edo antzerakorik. Neurketa egin bitartean ez da inor

egongo inguruan, begiralea eta txoferra izan ezik, eta horiek bertan

egoteak ez du eraginik izan behar neurketaren emaitzan.

2.1.2.—Mugimenduan dauden motozikleten zarata neurtzeko

erabilitako gunearen gainazala, pneumatikoek zarata larregirik ez

sortzeko modukoa izango da.

2.1.3.—Neurketak ez dira metereologi baldintza txarretan egingo.

Irakurketan ez da kontuan hartuko motozikletaren soinu-maila orokorraren

ezaugarriekin lotuta ez dagoen punturik. Haizearen aurkako

babesik erabiltzen bada, kontuan hartuko da horrek mikrofonoaren

sentsibilitate eta norabide-ezaugarrietan izan dezakeen

eragina.
2.2.—Ibilgailua.

2.2.1.—Neurketak egiterakoan txoferra bakarrik egongo da motozikleta

gainean.

2.2.2.—Motozikletaren pneumatikoak agindutako neurrietakoak

izango dira eta motozikleta hutsik dagoenerako presio egokian puzturik

egon beharko dute.

2.2.3.—Neurketa egin aurretik, motorea funtzionamendurako

ohiko baldintzetan jarriko da, honako hauei dagokienean:

2.2.3.1.—Tenperatura.

2.2.3.2.—Doiketa.

2.2.3.3.—Erregaia.

2.2.3.4.—Bujiak, karburagailua(k), eta abar.(dagokion arabera).

2.2.4.—Motozikletak propultsiorako beharrezko ez dituen eragingailuak

baditu eta errepidean ohiko zirkulazioan erabiltzen baditu,

eragingailuok jardunean egon beharko dute fabrikatzailearen

zehaztasunen arabera.

3.—Neurketak egiteko metodoak

3.1.—Ibilian doazen motozikleten zarata neurtzeko.

3.1.1.—Neurketarako baldintza nagusiak.

3.1.1.1.—Bi neurketa egingo dira gutxienez, motozikletaren albo

bakoitzetik. Lehenago doitze-neurketak egin daitezke, ez dira, baina,

aintzakotzat hartuko.

3.1.1.2.—Mikrofonoa lurretik 1,2 metro (+ 0,1 metro) gorago

eta motozikletaren abiada-ardatzetik 7,5 metroko (+ 0,2) metroko

distantziara jarriko da ardatz horrekiko PP´ perpendikularraren arabera

(eranskineko 1. irudia).

3.1.1.3.—Neurketak egiteko gunean PP´lerroarekiko paraleloak

diren AA´eta BB´ lerroak marraztuko dira, bata PP´lerroaren

10 metro aurretik eta bestea atzetik beste horrenbestera. Motozikletak

abiadura egonkortuan hurbilduko dira, geroago aditzera

emango den erara, AA´lerrora arte. Motozikletaren aurrealdea

AA´lerrora iristean gasen maratila guztiz irekiko da ahalik eta lasterren,

eta horrela joango da motozikletaren atzealdeak BB´lerroa

iragan arte; orduan itxi egingo da ahalik eta arinen.

3.1.1.4.—Jasotako intentsitate gorena izango da neurketaren

emaitza. Motozikletaren albo berean jarraian hartutako neurri

biren artean 2 dB(A)-tik gorako alderik ez badago, neurketak

ontzat hartuko dira.

3.1.2.—Hurbiltze-abiadura neurtzeko.

3.1.2.1.—Erabilitako laburtzapenak.

Idazati honetan erabilitako laburtzapenek hauxe esan nahi dute:

S: Bira/minutuko motorea potentzia maximoan dagoenean.

NA: Motore egonkortuaren erregimena AA´lerrora hurbiltzean.

VA: Ibilgailuaren abiadura egonkortua AA´lerrora hurbiltzean.

3.1.2.2.—Eskuz eragindako abiadura-kaxadun motozikletak.

3.1.2.2.1.—Hurbiltze-abiadura.

Motozikletaren era bereko abiadura AA´hurbiltze-lerroan,

honakoaren arabera:NA= 3/4 S eta VA 50 km/h edo VA = 50 km/h.

3.1.2.2.2.—Abiadura-erlazioa aukeratzeko.

3.1.2.2.2.1.—Lau abiadura-erlazio edo gutxiagoko abiadurakaxa

duten motoredun motozikletak, edozein izanda zilindraketa,

bigarren erlazioan probatuko dira, beti ere, 3.1.2.2.2.4. idazatiko baldintzak

betetzen badira.

3.1.2.2.2.2.—Bost erlazio edo gehiagoko abiadura-kaxa izanik

175 cc baino zilindraketa handiagoa ez duten motozikletei neurketa

bakarra egingo zaie hirugarren erlazioan.
3.1.2.2.2.3.—Bost erlazio edo gehiagoko abiadura-kaxa izanik

175 cc-tik gorako zilindraketa duten motozikletei saioaldi bat

egingo zaie bigarren erlazioan eta beste bat hirugarrenean; Bi saioaldien

batez besteko balioa saioaldiaren emaitzatzat hartuko da beti

ere 3.1.2.2.2.4 idazatiko baldintzak betez gero.

3.1.2.2.2.4.—Bigarren erlazioan pistan egindako neurketan bukaera

marran motorearen abiadura S –Bira/minutuko motorea potentzia

maximoan dagoenean– dagokiona baino %110 handiagoa bada,

neurketa hirugarren erlazioan egingo da eta emaitza neurketa horretako

batez besteko izango da.

3.1.2.3.—Abiadura-kaxa automatikodun motozikletak.

3.1.2.3.1.—Eskuzko hautagailurik gabeko motozikletak.

3.1.2.3.1.1.—Hurbiltze-abiadura.

Motozikleta AA´ lerrora 30, 40 eta 50 km/h abiadura egonkortuetan

edo errepideko abiadura maximoaren 3/4an –balio hori

txikiagoa bada– hurbilduko da. Zarata-mailarik handiena eragiten

duen egoera hautatuko da.

3.1.2.3.2.—Aurrera-martxako X posizio dituen eskuzko hautagailudun

motozikletak.

3.1.2.3.2.1.—Hurbiltze-abiadura.

Mota horretako motozikletak abiadura egonkortuan hurbilduko

dira AA´lerrora:

NA = 3/4 S eta VA < 50 km/h

NA < 3/4 S eta VA = 50 km/h

Hala ere, neurketa egitean atzerakada nabarmentzen bada lehenengoan,

motozikletaren abiadura (VA = 50 km/h) 60 km/h-raino

gehitu ahal izango da gehienez, horrela erlazioak txikiagotu ez

daitezen.

3.1.2.3.2.2.—Eskuzko hautagailuaren posizioa.

Motozikletak aurrera-martxako X posiziodun eskuzko hautagailua

badauka, neurketa hautagailua posizio altuenean duela egin

behar da; ezin izango da erabili inolako eragingailurik («Kick-down»,

adibidez) erlazioak nahieran gutxitzeko. AA´lerro gaindutu ondoren

erlazioa berez gutxituko balitz, berriz ekingo zaio neurketari,

baina oraingoan posizio altuenean baino bat gutxiagon eta, beharrezkoa

balitz, altuena baino bi gutxiago erabiliz, hau da, neurketa

erlazioa berezko gutxipenik gabe egitea («Kick-down» gabe) ziurtatuko

duen hautagailuaren posizio altuena erabiliko da.

3.2.—Geldi dauden motozikletek sortutako zarata neurtzeko.

3.2.1.—Neurketa egiteko erabiliko den gunean egoera eta ezaugarriak

(eranskineko 2. irudia).

3.2.1.1.—Soinu-eremuan gorabehera handirik ez duen gune

batean egingo da, motozikleta geldi dagoela.

3.2.1.2.—Neurketarako gune egokitzat honakoa hartuko da:

zerupeko edozein leku, gunea laua, islatzeko ahalmen handia duen

materialagaz, hormigoiagaz edo asfaltoagaz zolatua, lur joa edo

jo gabekoan izan ezik. Gune horretan laukizuzen bat marraztu ahal

izango da, laukiaren alboak motozikletaren muturretatik gutxienez

3 metrora egongo direlarik eta barruan oztopo nabarmenik gabekoa;

kontu handia izango da ihes-zuloaren zarata neurtzean

motozikleta espaloi-ertzetik metro batera baino gutxiagora egon

ez dadin.

3.2.1.3.—Neurketa egin bitartean ez da inor egongo neurketagunean,

begiralea eta txoferra salbu; horiek bertan izatea ez da oztopo

izango neurketarako.

3.2.2.—Zarata parasitoak eta haizearen eragina.

Neurketa-puntu bakoitzean onar daitekeen giro-zarataren

maila neurtuko den zarata-maila baino gutxienez 10 dB(A) txikiagoa

izango da.
3.2.3.—Neurketa egiteko metodoa.

3.2.3.1.—Neurketa-kopurua.

Neurketa-puntu bakoitzean gutxienez hiru neurketa egingo dira.

Jarraian egindako hiru neurketen emaitzen aldea 2 dB(A) baino handiagoa

denean neurketak ez du baliorik izango. Azken emaitza hiru

neurketetan lortutako baliorik handiena izango da.

3.2.3.2.—Motozikleta non jarri eta nola prestatu.

Motozikleta neurketa egiteko gunearen erdian martxak aldatzeko

palanka ito-puntuan eta motorea enbragaturik duela jarriko

da. Motozikletaren diseinua dela eta ezinezkoa bada horrelakorik

egitea, fabrikatzaileak motozikleta geldi dagoela motorea probatzeko

eman dituen ezaugarrien arabera egingo da. Neurketa-serie

bakoitzari ekin aurretik motorea jardunerako ohiko baldintzetan jarriko

da, fabrikatzaileak zehaztutakoari jarraituz.

3.2.3.3.—Zarata ihes-hoditik hurbil neurtzeko (eranskineko 2.

irudia).

3.2.3.3.1.—Mikrofonoa non jarri.

3.2.3.3.1.1.—Mikrofonoa ihes-gasen hodiaren altuera berean

jarriko da, baina beti ere gutxienez 0,2 metrora.

3.2.3.3.1.2.—Mikrofonoaren mintza gasen ihes-hodirantz

kokatuko da eta hoditik 0,5 metrora jarri beharko da.

3.2.3.3.1.3.—Mikrofonoaren sentsibilitate gorenaren ardatza

zoruarekiko paraleloa jarriko da, gasen irtenbidearen norabideak

mugatzen duen plano bertikalaren 45° + 10°-eko angelua osatuz.

Ardatz horri dagokionez, soinu-neurgailuaren fabrikatzaileak emandako

jarraibideak beteko dira. Plano bertikalari dagokionez, mikrofonoa

motozikletaren luzetarako planoaren erditik ahalik eta distantziarik

handiena lortzeko moduan jarriko da. Zalantzarik balego,

motozikletaren ingurutik ahalik eta urrunen jarriko da.

3.2.3.3.1.4.—Motozikletak ihes hodi bat baino gehiago badauka

eta hodien arteko tartea 0,3 metro baino txikiagoa bada, neurketa

bakarra egingo da eta mikrofonoa motozikletaren kanpoko aldetik

hurbilen dagoen hodiaren arabera jarriko da edo, bestela, lurretik

goren dagoen hodiaren arabera.

3.2.3.3.1.5.—Motozikletak ihes-hodi bat baino gehiago badauka

eta hodien ardatzen arteko distantzia 0,3 metro baino handiago bada,

hodi bakoitzerako neurketa bat egingo da, hodi bakoitza apartekoa

balitz legez, eta mailarik gorena izango da kontuan.

3.2.3.3.2. Motorearen funtzionamendu-baldintzak.

3.2.3.3.2.1. Motorearen erregimena 3/4 S-tan egonkortuko da.

3.2.3.3.2.2. Behin erregimen egonkortua lortuz gero, azelerazio-

mandoa «ralenti» posiziora eramango da ahalik eta arinen.

Soinu-maila erregimen egonkortuko denbora-tarte labur batean

eta desazelerazioak irauten duen denbora guzian neurtuko da.

Azken emaitza soinu-neurgailuak emandako mailarik handiena

izango da.

4.—Emaitzen interpretazioa

4.1.—Aintzat hartuko den balioa soinu-maila maximoari dagokiona

izango da. Balio hori motozikleta-motari dagokion kategoriarako

baimendutako maila baino 1 dB (A) handiagoa balitz, beste neurketa-

serie bat egingo da. Lortutako lau emaitzetatik hiruk zehaztutako

mugen barruan egon beharko dute.

4.2.—Neurgailuen zehaztasunik eza kontutan hartzeko, neurgailuan

lortutako balioei 1 dB (A) kenduko zaie.

5.—Soinu-mailaren mugak (motozikleta berriak)

Motozikleten kategoria Motorearen zilindraketak (cc) dB(A)-tan adierazitako balioak

Lehenengo kateg. cc 80 cc 77

2. Kateg. 80 cc < cc 175 cc 80

3. Kateg. cc > 175 cc 82

II. 51 zenbakidun Araudia, zaratari dagokionean gutxienez lau

gurpil dituzten automobilak homologatzeko era bereko aginduei

buruzko. Araudi hori 1958.eko martxoaren 20ko

Genevako Itunari erantsitakoa da, hain zuzen ere motoredun

ibilgailuen tresna eta piezak homologatzeko elkarrekiko onarpenari

eta homologazio horretarako era bereko baldintzak

betetzeari buruzko. (1983-6-22ko BOE).

Automobilek sortutako zaratak neurtzeko

metodoak eta tresnak

1.—Neurgailuak

1.1.—Prezisio handiko soinu-neurgailua erabiliko da, gutxienez,

Elektroteknikarako Nazioarteko Batzordeak (ENB) zarata-neurgailuetarako

ezaugarriei buruzko «Prezisozko sonometroak» 651

-(1979) argitalpenean adierazitakoak betez. Neurketa A kurbari eta

«azkar erantzuteko» denborari dagozkien haztapen-sare eta denbora-

konstantea erabiliz burutuko da.

1.2.—Soinu-neurgailua saioaldi bakoitzaren aurretik eta ostean

soinu-sorburu standar baten arabera kalibratuko da. Kalibratu

horietako batean soinu-neurgailuak adierazten duen balioak eta soinueremu

librean (hau da, urteroko kalibratuan) neurtutako azken

kalibratuari dagokion batez besteko balioak 1 dB-ko aldea edo

alde handiagoa badute, neurketa baliogabekotzat joko da. Benetako

aldea homologazioari buruzko jakinerazpenean emango da

aditzera.

1.3.—Motorearen biraketa-abiadura takometro independente

batekin neurtuko da; takometro horren zehaztasuna hain handia

izango da, lortutako zifrak benetako biraketa-abiadurarekiko,

gehienez, %3ko aldea izango du.

2.—Neurketa egiteko baldintzak

2.1.—Neurketak egiteko tokia.

2.1.1.—Neurketak gune zabalean egingo dira, giro-zarata eta

haizearena neurtu nahi den zarata baino gutxienez 10 dB(A)

txikiagoa izango da. 50 metroko erradioa duen gune zabal bat izan

daiteke, erdigunea, 10 metroko erradioduna gutxienez, ia guztiz horizontala

izan beharko da zementu, asfalto edo antzeko materialezkoa,

eta ez du eduki behar gainean elur-hautsik, belar handirik, lur bigunik,

errautsik edo antzerakorik. Neurketa egin bitartean ez da inor

egongo inguruan, begiralea eta txoferra izan ezik, eta horiek bertan

egoteak ez du eraginik izan behar neurketaren emaitzan.
2.1.2.—Mugimenduan dauden motozikleten zarata neurtzeko

erabilitako gunearen gainazala, pneumatikoek zarata larregirik ez

sortzeko modukoa izango da.

2.1.3.—Neurketak ez dira metereologi baldintza txarretan egingo.

Irakurketan ez da kontuan hartuko motozikletaren soinu-maila orokorraren

ezaugarriekin lotuta ez dagoen punturik. Haizearen aurkako

babesik erabiltzen bada, kontuan hartuko da horrek mikrofonoaren

sentsibilitate eta norabide-ezaugarrietan izan dezakeen

eragina.

2.2.—Ibilgailua.

2.2.1.—Neurketak egiterakoan ibilgailua hutsik egon beharko

da, ibilgailu banaezinen kasuan ezik, eta ez du atoirik ez erdi-atoirik

izango.

2.2.2.—Motozikletaren pneumatikoak agindutako neurrietakoak

izango dira eta motozikleta hutsik dagoenerako presio egokian puzturik

egon beharko dute.

2.2.3.—Neurketa egin aurretik, motorea funtzionamendurako

ohiko baldintzetan jarriko da, honako hauei dagokienean:

2.2.3.1.—Tenperatura.

2.2.3.2.—Doiketa.

2.2.3.3.—Erregaia.

2.2.3.4.—Bujiak, karburagailua, eta abar.(dagokion arabera).

2.2.4.—Ibilgailuak bi ardatz-gurpil baino gehiago dituenean, ibilgailu

horri berez errepidean erabili ohi den antzeko frogak egingo

zaizkio.

2.2.5.—Motozikletak propultsiorako beharrezko ez dituen eragingailuak

baditu eta errepidean ohiko zirkulazioan erabiltzen baditu,

eragingailuok jardunean egon beharko dute fabrikatzailearen

zehaztasunen arabera.

3.—Neurketak egiteko metodoak

3.1.—Ibilian doazen motozikleten zarata neurtzeko.

3.1.1.—Neurketarako baldintza nagusiak (ikus eranskina, 1.

irudia).

3.1.1.1.—Bi neurketa egingo dira gutxienez, motozikletaren albo

bakoitzetik. Lehenago doitze-neurketak egin daitezke, ez dira, baina,

aintzakotzat hartuko.

3.1.1.2.—Mikrofonoa lurretik 1,2 metro (+0,1 metro) gorago eta

motozikletaren abiada-ardatzetik 7,5 metroko (+0,2) metroko distantziara

jarriko da ardatz horrekiko PP´perpendikularraren arabera.

3.1.1.3.—Neurketak egiteko gunean PP´lerroarekiko paraleloak

diren AA´eta BB´ lerroak marraztuko dira, bata PP´lerroaren

10 metro aurretik eta bestea atzetik beste horrenbestera. Motozikletak

abiadura egonkortuan hurbilduko dira, geroago aditzera

emango den erara, AA´lerrora arte. Motozikletaren aurrealdea

AA´lerrora iristean gasen maratila guztiz irekiko da ahalik eta lasterren,

eta horrela joango da motozikletaren atzealdeak BB´lerroa

iragan arte; orduan itxi egingo da ahalik eta arinen.

3.1.1.4.—Banaezinak diren bi elementu dituzten ibilgailu artikulatuen

kasuan, ibilgailu bakartzat hartuko da eta erdiatoia ez da

kontuan izango BB´lerroa gainditzeko.

3.1.1.5.—Jasotako intentsitate gorena izango da neurketaren

emaitza.

3.1.2.—Hurbiltze-abiadura neurtzeko.

3.1.2.1.—Erabilitako laburtzapenak.

Idazati honetan erabilitako laburtzapenek hauxe esan nahi dute:

S: Bira/minutuko motorea potentzia maximoan dagoenean.

NA: Motore egonkortuaren erregimena AA´lerrora hurbiltzean.

VA: Ibilgailuaren abiadura egonkortua AA´lerrora hurbiltzean.
3.1.2.2.—Abiadura-kaxarik gabeko ibilgailuak.

Abiadura-kaxarik gabeko ibilgailuetarako eta transmisiorik

gabekoetarako, era bereko abiadura AA´ hurbiltze-lerroan honakoaren

araberakoa izango da:

NA = 3/4 S eta VA 50 km/h.

edo VA = 50 km/h.

3.1.2.3.—Eskuz eragindako abiadura-kaxadun ibilgailuak.

3.1.2.3.1.—Hurbiltze-abiadura.

Ibilgailuak era bereko abiadura AA´hurbiltze-lerroan, honakoaren

arabera:

NA= 3/4 S eta VA 50 km/h.

edo VA = 50 km/h.

3.1.2.3.2.—Abiadura-erlazioa aukeratzeko.

3.1.2.3.2.1.—Aurrerako lau abiadura-erlazio edo gutxiagoko abiadura-

kaxa duten M1 eta N1 (1) kategoriako ibilgailuek, bigarren erlazioan

probatuko dira.

3.1.2.3.2.2.—Aurrerako lau erlazio baino gehiagoko abiadurakaxa

duten M1 eta N1 kategoriako ibilgailuen kasuan, bigarren eta

hirugarren erlazioan egingo da neurketa. Baldintza bakoitzean lortura

soinu-maila maximoaren batez besteko aritmetikoa izango da

azken emaitza.

Edozelan ere, aurrerako lau erlazio baino gehiagoko abiadura-

kaxa duten M1 kategoriako ibilgailuek 140 kW-eko (ECE)

potentzia maximoa lortzen badute eta potentzia max./pisu max. erlazio

onargarria 75 kW (ECE)/t baino handiagoa bada, hirugarren erlazioan

baino ez da egingo neurketa, beti ere, BB´lerrotik pasatzean

ibilgailuaren atzeko partearen abiadura (hirugarren erlazioan) 61

km/h baino handiagoa bada.

3.1.2.3.2.3.—M1 eta N1 (1) kategoriakoak ez diren ibilgailuak

badira eta aurrerako X erlazio edo gehiagoko abiadura-kaxa

badute (kaxa osagarriaren bidez edo zenbait erlazioko zubiaren bidez

lortutakoak barne), behin eta berriro egingo da neurketa X/2 (2) erlazioan

ego handiagoan; baldintza bakarra, soinu-maila maximoa

izatea da.

3.1.2.4.—Abiadura-kaxa automatikodun ibilgailuak (3).

3.1.2.4.1.—Eskuzko hautagailurik gabeko motozikletak.

3.1.2.4.1.1.—Hurbiltze-abiadura.

Motozikleta AA´ lerrora 30, 40 eta 50 km/h abiadura egonkortuetan

edo errepideko abiadura maximoaren 3/4ean – balio hori

txikiagoa bada – hurbilduko da. Zarata-mailarik handiena eragiten

duen egoera hautatuko da.

3.1.2.4.2.—X posizioko eskuzko hautagailudun ibilgailuak.

3.1.2.4.2.1.—Hurbiltze-abiadura.

Ibilgailuak abiadura egonkortuan hurbilduko dira AA´lerrora:

NA = 3/4 S eta VA = [50 km/h.

edo NA < 3/4 S eta VA = 50 km/h.

Hala ere, banatutako bi martxa-erlazio baino gehiago duten

ibilgailuekin egindako neurketan atzerakada nabarmentzen bada

lehenengoan, fabrikatzailearen erabakiz atzerakada hau geratu egin

daiteke, honela:

—Ibilgailuaren VA abiadura gehienez ere 60 km/h-raino

gehituz.

—VA abiadura 50 Km/h mantenduz, motorearen erregai-hornidura

karga osorako (4) beharrezko denaren % 95era mugatuz.

3.1.2.4.2.2.—Eskuzko hautagailuaren posizioa.

Neurketa hautagailua fabrikatzailek «ohiko» egoeran gidatzeko

aholkatutako posizioan dela egingo da.

3.1.2.4.2.3.—Erlazio osagarriak.

Ibilgailuak eskuzko hautagailudun kaxa osagarria edo hainbat

erlaziodun zubia badu, hirian ibiltzeko ohiko posizioa aukeratuko

da. Ez dira sekula erabiliko hautagailuaren posizio bereziak, hau

da, geldiro egiteko maniobretarako, balaztatzeko edo aparkatzeko

posizioak.
3.2.—Geldi dauden ibilgailuek sortutako zarata neurtzeko.

3.2.1.—Neurketa egiteko erabiliko den gunean egoera eta ezaugarriak.

3.2.1.1.—Soinu-eremuan gorabehera handirik ez duen gune

batean egingo da, ibilgailua geldi dagoela.

3.2.1.2.—Neurketarako gune egokitzat honakoa hartuko da:

zerupeko edozein leku, gunea laua, islatzeko ahalmen handia duen

materialagaz, hormigoiagaz edo asfaltuagaz zolatua, lur joa edo

jo gabekoan izan ezik. Gune horretan laukizuzen bat marraztu ahal

izango da, laukiaren alboak ibilgailuaren muturretatik gutxienez 3

metrora egongo direlarik eta barruan oztopo nabarmenik gabekoa;

kontu handia izango da ihes-zuloaren zarata neurtzean ibilgailua

espaloi-ertzetik metro batera baino gutxiagora egon ez dadin.

3.2.1.3.—Neurketa egin bitartean ez da inor egongo neurketagunean,

begiralea eta txoferra salbu; horiek bertan izatea ez da oztopo

izango neurketarako.

3.2.2.—Zarata parasitoak eta haizearen eragina.

Neurketa-puntu bakoitzean onar daitekeen giro-zarataren

maila neurtuko den zarata-maila baino gutxienez 10 dB(A) txikiagoa

izango da.

3.2.3.—Neurketa egiteko metodoa.

3.2.3.1.—Neurketa-kopurua.

Neurketa-puntu bakoitzean gutxienez hiru neurketa egingo dira.

Jarraian egindako hiru neurketen emaitzen aldea 2 dB(A) baino handiagoa

denean neurketak ez du baliorik izango. Azken emaitza hiru

neurketetan lortutako baliorik handiena izango da.

3.2.3.2.—Ibilgailua non jarri eta nola prestatu.

Ibilgailua neurketa egiteko gunearen erdian martxak aldatzeko

palanka itopuntuan eta motorea enbragaturik duela jarriko da. Ibilgailuaren

diseinua dela eta ezinezkoa bada horrelakorik egitea, fabrikatzaileak

ibilgailua geldi dagoela motorea probatzeko eman

dituen ezaugarrien arabera egingo da. Neurketa-serie bakoitzari ekin

aurretik motorea jardunerako ohiko baldintzetan jarriko da, fabrikatzaileak

zehaztutakoari jarraituz.

3.2.3.3.—Zarata ihes-hoditik hurbil neurtzeko (eranskineko 2.

irudia).

3.2.3.3.1.—Mikrofonoa non jarri.

3.2.3.3.1.1.—Mikrofonoa ihes-gasen hodiaren altuera berean

jarriko da, baina beti ere gutxienez 0,2 metrora.

3.2.3.3.1.2.—Mikrofonoaren mintza gasen ihes-hodirantz

kokatuko da eta hoditik 0,5 metrora jarri beharko da.

3.2.3.3.1.3.—Mikrofonoaren sentsibilitate gorenaren ardatza

zoruarekiko paraleloa jarriko da, gasen irtenbidearen norabideak

mugatzen duen plano bertikalaren 45° ± 10°-eko angelua osatuz.

Ardatz horri dagokionez, soinu-neurgailuaren fabrikatzaileak emandako

jarraibideak beteko dira. Plano bertikalari dagokionez, mikrofonoa

ibilgailuaren luzetarako planoaren erditik ahalik eta distantziarik

handiena lortzeko moduan jarriko da. Zalantzarik balego,

ibilgailuaren ingurutik ahalik eta urrunen jarriko da.

3.2.3.3.1.4.—Ibilgailuak ihes hodi bat baino gehiago badauka

eta hodien arteko tartea 0,3 metro baino txikiagoa bada, neurketa

bakarra egingo da eta mikrofonoa ibilgailuaren mutur bateko

ertzetik hurbilen dagoen hodiaren arabera jarriko da edo, bestela,

lurretik goren dagoen hodiaren arabera.

3.2.3.3.1.5.—Ibilgailuak ihes-hodi bertikala badu (adibidez, ibilgailu

industriala), mikrofonoa irteera-puntuan jarriko da. Mikrofonoaren

ardatza bertikal egon behar da eta gorantz begira jarri

beharko da. Ibilgailuak ihes-hoditik hurbilen duen aldetik 0,5

metroa jarriko da.
3.2.3.3.1.6.—Motozikletak ihes-hodi bat baino gehiago badauka

eta hodien ardatzen arteko distantzia 0,3 metro baino handiago bada,

hodi bakoitzerako neurketa bat egingo da, hodi bakoitza apartekoa

balitz legez, eta mailarik gorena izango da kontuan.

3.2.3.3.2.—Motorearen funtzionamendu-baldintzak.

3.2.3.3.2.1.—Motorearen erregimena 3/4 S-tan egonkortuko

da, txinpar bidez pizten diren motoreen eta morote Dieselen kasuan.

3.2.3.3.2.2.—Behin erregimen egonkortua lortuz gero, azelerazio-

mandoa «ralenti» posiziora eramango da ahalik eta arinen.

Soinu-maila erregimen egonkortuko denbora-tarte labur batean eta

desazelerazioak irauten duen denbora guzian neurtuko da. Azken

emaitza soinu-neurgailuak emandako mailarik handiena izango da.

3.2.3.3.2.3.—Soinu-maila.

3.2.3.3.2.2. idazatian zehaztutakori jarraituz neurtuko da.

Batez besteko baliorik handiena hartu eta gordeko da.

4.—Emaitzen interpretazioa

4.1.—Ibilian dagoen ibilgailuaren zarata-maila neurtzean lortutako

balioak ontzat hartuko dira, baldin eta alde berean egindako

bi emaitzen arteko aldea 2 dB (A) baino txikiagoa bada.

4.2.—Aintzat hartuko den balioa soinu-maila maximoari dagokiona

izango da. Balio hori motozikleta-motari dagokion kategoriarako

baimendutako maila baino 1 dB (A) handiagoa balitz, beste neurketa-

serie bi egingo dira. Lortutako lau emaitzetatik hiruk zehaztutako

mugen barruan egon beharko dute.

4.3.—Neurgailuen zehaztasunik eza kontutan hartzeko, neurgailuan

lortutako balioei 1 dB (A) kenduko zaie

.

5.—Ibilgailuen sailkapena.(5)

5.1.—M kategoria.

Pertsonak garraiatzeko diren motoredun ibilgailuak eta gutxienez

lau gurpildunak edota hiru gurpil eta gehienezko pisua tonatik gorakoa

dutenak. (6)

5.1.1.—M1 kategoria.

Pertsonen garraiorako izanik, gidariaren eserlekuaz gain,

gehienez zortzi lagun eserita joateko lekua duten motoredun ibilgailuak.

5.1.2.—M2 kategoria.

Pertsonen garraiorako izanik, gidariaren eserlekuaz gain,

zortzi lagun baino gehiago eserita joateko lekua duten motoredun

ibilgailuak, pisu maximoa bost tona baino txikiagoa bada.

5.1.3.—M3 kategoria.

Pertsonen garraiorako izanik, gidariaren eserlekuaz gain,

zortzi lagun baino gehiago eserita joateko lekua duten motoredun

ibilgailuak, pisu maximoa bost tonatik gorakoa bada.

5.2.—N kategoria.

Merkantziak garraiatzeko diren motoredun ibilgailuak lau gurpildunak

gehienez, edo hiru gurpildunak eta gehienezko pisua tona

batetik gorakoa dutenak.

5.2.1.—N1 kategoria.

Merkantziak garraiatzeko diren ibilgailuak, gehienez era 3,5 tonako

pisu maximoa dutenak.

5.2.2.—N2 kategoria.

Merkantziak garraiatzeko diren ibilgailuak, 3,5 tonatik gorako

pisu maximoa dutenak.

5.2.3.—N3 kategoria.

Merkantziak garraiatzeko ibilgailuak, 12 tonatik gorako pisu maximoa

dutenak.
5.3.—Oharrak.

5.3.1.—Erdiatoi bati lotzeko diren traktoreen kasuan, ibilgailuaren

sailkapenerako kontutan hartu beharreko gehienezko pisua

honakoa da: traktorea ibilian doala duen pisua, erdiatoiaren pisu

maximoa eta, hala badagokio, traktoreak izan dezakeen zamaren

pisu maximoa.

5.3.2.—Merkantzien antzekoak dira, 5.2. idazatiari dagokionez,

pertsonak garraiatzeko ez diren zenbait ibilgailu berezietan egon

ohi diren tresna eta instalazioak (garabi-ibilgailuak, tailer-ibilgailuak,

iragarpen-ibilgailuak eta abar).

6.—Soinu-mailaren muga-balioak

6.1.—Soinu-maila, 3.1. idazatian azaldutako metodoaren arabera

neurturik, ez da muga hauek baino handiagoa izango:

– M1 kategoriako ibilgailuak: 80 dB(A).

– M2 kategoriako ibilgailuak, pisu maximoa 3,5 tonatik beherakoa

bada: 81 dB(A).

– M2 kategoriako ibilgailuak, pisu maximoa 3,5 tonatik gorakoa

bada, eta M3 kategoriako ibilgailuak: 82 dB(A).

– M2 eta M3 kategoriako ibilgailuak, 147 kW (ECE) edo potentzia

handiagoko motoredunak: 85 dB(A).

– N1 kategoriako ibilgailuak: 81 dB(A).

– N2 eta N3 kategoriako ibilgailuak: 86 dB(A).

– N3 kategoriako ibilgailuak, 147 kW (ECE) edo potentzia handiagoko

motoredunak: 88 dB(A).

(1) Zenbakiaren definizioaren arabera.

(2) X/2 ez badagokio aurreko zenbaki bati, gorantz jota erlazio hurbilena aukeratuko

da.

(3) Transmisio automatikodun ibilgailu guztiak.

(4) Oharra: Baldintza hori betetzat hartuko da baldin eta barne-errekuntzako

motorea izanda maratiladun balbularen irekitze-angelua %90ekoa bada,

eta diesel motorea izanik injekzio-ponparen kremaileraren mugimendua ibilbidearen

%90ekoa bada.

(5) 13 zenbakidun Araudiaren arabera (E/ECE/324-E/ECE/TRANS/505) Rev.

1/Add. 12/Rev. 2) 5.2. idazatia.

(6) Ibilgailu artikulatuak ibilgailu bakartzat hartuko dira, baldin eta bi elementu

artikulatu baina banaezinez osatuta badaude.
III. eranskina

MOTOREDUN IBILGAILUEK SORTUTAKO

SOINU-MAILAK NEURTZEA

ZIKLOMOTORREK IGORRITAKO ZARATA NEURTZEA.

1.- Neurketa egiteko geldi dagoen ziklomotorraren metodoa erabiliko da. Presio akustikoa neurtuko da, ihes-hodiaren (isila) irteera inguruan, jarraian zehazten diren xedapenen arabera.

2.- Proba egingo den eremuan ez da perturbazio akustiko handirik egon behar: hormak, landareak. Azalera laua izan beharko da, eta hormigoiz, asfaltoz edo bestelako estaldura gogorrez zolatutakoa. Laukizuzen forma izango du eta angeluak, gutxienez, motozikletaren edo ziklomotorraren ertzetatik (eskulekua kontuan hartu gabe) 3 metrora egon beharko dira.

3.- Laukizuzen horren barruan ezin izango da eragozgarri handirik egon, eta neurtzailea edo aztertzailea eta gidaria baino ez dira egongo. Zintarria badago, motozikleta edo ziklomotorra laukizuzen horren barruan jarriko da, eta neurtzeko mikrofonoa, gutxienez, metro batera egongo da.

Inguruko zarata neurtu beharko da. Neurri horiek, gutxienez, neurtu behar den soinu-maila baino 10 dB(A) baino txikiagoak izango dira. Neurtzerakoan haizearen zarata eragozpena izan ez dadin, mikrofonoak haizearen aurkako babes-pantaila eduki beharko du. Diferentzia 10 dB baino handiagoa bada  ingurune-hotsa neurtzea baztertu egingo da.

Ingurune-hotsa neurtu beharreko zarata-maila baino 3 dB txikiagoa bada, probak ez du baliotasunik edukiko harik eta bi neurrien arteko diferentzia 3 dB baino handiagoa izan arte.

4.- Mikrofonoa ihes-hodiaren altueran jarriko da, eta inoiz ere ez pistaren azaleratik 0,2 m baino gutxiagora. Mikrofonoaren mintza gasak irteteko ahoari begira jarriko da, aho horretatik 0,5 metrora. Mikrofonoa pistaren azalerarekiko paralelo egon behar da, eta 45º ± 10º-ko angelua osatu beharko du ihes-gasen irteera noranzkoa inskribatzeko plano bertikalarekin. Ihes-hodi bat baino gehiago badaude, eta euren zentroen artean ez badago 0,3 metro baino gehiago, mikrofonoa barruren dagoen irteerara bideratuko da, edo goren dagoenera. Zentroen arteko tartea 0,3 metro baino gehiagokoa bada irteera bakoitza neurtuko da eta gero emaitzarik altuena hartuko da kontuan.

5.- Neurtu aurretik motorra funtzionamenduko ohiko tenperaturan jarriko da. Neurketa egiten den bitartean martxa-kutxako agintea loka-puntuan egon behar da. Transmisioa ezin badaiteke banandu, gurpil eragileari birak libreki ematen utziko zaio, esate baterako, motozikleta edo ziklomotorra euskarriren baten gainean jarrita.

6.- Motorraren erregimena egonkortu egingo da azelerazio ibilbide erdira arte astiro-astiro azeleratu ostean. Erregimen egonkortura heltzean, azeleragailua erralenti posiziora eroango da berehala. Zarata maila motorra erregimen egonkortuan dagoen denbora laburrean eta dezelerazio denbora guztian neurtuko da .

7.- Neurriak A maiztasuneko ponderazioa eta neurtzeko ekipoko FAST (azkarra) denbora-ponderazioa erabilita neurtuko dira. Lmax maila zehaztu beharko da neurtzerakoan.

8.- Mikrofonoa jartzeko identifikatutako puntuetako bakoitzean hiru bider neurtuko da gutxienez. Euren arteko diferentzia 2 dB(A) baino gutxiagokoa denean baino ez dira kontuan hartuko neurriak.

9.- Neurriaren ordezkatze-maila egindako hiru neurrien neurri aritmetikoa izango da.

